
Нобэ  НэщIикIыж  хьидщ 

Къэбэрдей-Балъкъэрыр 
мы махуэхэм щIэныгъэм и 
урысейпсо утыку хъуащ. 
Налшык къалэм дэт 33-нэ 
курыт еджапIэм щIы уэп-
сымрэ дыкъэзыухъуреихь 
дунейр хъумэнымкIэ олим-
пиадэм и иужьрей уры-
сейпсо Iыхьэм къекIуэлIат 
ябгъэдэлъ щIэныгъэр зды-
нэсыр къапщытэну гура-
щэ зиIэ щIалэгъуалэр. 
ЩIэ  ныгъэм зи гур хузэIу-
ха, дунейм щекIуэкI Iуэху-
гъуэхэм щIэщыгъуэхэр 
 къахэзыгъуатэ, щIэуэпсыр 
хъумэныр пщэрылъ зыщы-
зыщIыжа, узыншагъэр 
хъу мэным хуэунэтIа гупсы-
сэ кIэхэр зэIузыщэ щIалэ-
гъуалэр утыкум щыпэкIурт, 
къапэщылъ зэхьэ зэ хуэ-
хэмрэ гъэунэхуныгъэхэм-
рэ тIэкIуи зэригъэпIейтейр 
я нэгум къищу, къы зэ ры-
зэщIиIэтэри яхуэмыу-
щэхуу.

КЪЭБЭРДЕЙ-БАЛЪКЪЭ-
РЫМ махуихкIэ щеIуэкIыну 
олимпиадэхэм хэтыну 
къеб лэгъащ Урысейм и 
щIыналъэ псоми къикIа 
еджакIуэ 300-м нэблагъэ, 
абыхэм я гъэсакIуэ цIыху 
99-рэ. Ап хуэдэу зэпеуэм 
зыкърагъэхьэлIащ ар къы-
зэгъэпэщыным икIи зыху-
щыщIэ щымыIэу дэхыным 
ехьэлIауэ лэжьыгъэшхуэ 
зи пщэ дэкIа «Сириус» 
къэралпсо егъэ джэ ныгъэ 
IэнатIэм и лIы кIуэ хэри. Ди 
щIыналъэм щыщу зэпеуэ-
хэм цIыхуищ хэтщ.

МахуэщIыр ныбжьы щIэ-
хэм дагъэлъэпIэну, къапэ-
щылъ Iуэхугъуэхэм тра гъэ-
гушхуэну зэхьэзэхуэхэм я 
ублапIэм зыкъригъэ хьэ лIащ 
 УФ-м Егъэджэныгъэм кIэ и 
минис терствэм къэрал 

Къэбэрдей-Балъкъэрым иужьрей махуэхэр уэфIу-         
рэ зэрыщекIуэкIыр, щIыр къэхуабэу зэрыхуежьар 
къагъэсэбэпри, мэкъумэшыщIэхэм сэхуранымрэ 
нартыхумрэ хасэн щIадзащ. Республикэм и щIы-     
налъэхэм мэкъумэш-промышленнэ комплексымкIэ 
я управленэхэм иджыблагъэ къата хъыбарымкIэ, 
нартыхур тращIакIэщ гектар 1,280-м, сэхураныр - 
гектар 0,520-м.

ДЫЗЭРЫТ илъэсым нартыху жылапхъэм гектар ми-
ни 132,4-рэ хухахынущ, ар зымащIэкIэ нэхъыбэщ нэ-
гъабэ зытращIам нэхърэ. ЗэрытщIэщи, нартыхур рес-
публикэм и гъавэ нэхъыщхьэхэм, япэ иригъэщхэм 
ящыщщ. Псалъэм къыдэкIуэу: гъавапхъэмрэ джэш 
хъу реймрэ зэхэту хухах щIым и процент 60-р нартхэм я 
къэкIыгъэм къылъос.

ЗэкIэ къызэрабжамкIэ, сэхураным гектар мин 15 
 хуэдиз ирагъэубыдынущ, ар 2023 гъэм щыIа бжыгъэм 
хуэдизщ. 

Абыхэм нэмыщI, республикэм и мэкъумэшыщIэ-         
хэм еужьэрэкIыу хасэ хьэр, зэнтхъыр, джэш хъурейр, 
кIэр тIофыр, Iэщым щхъуантIэу ирагъэшхыну къэкIы-
гъэхэр, нэгъуэщIхэри. 

ХЬЭЩЫКЪУЕЙ  Олег.

НАЛШЫК сабийхэмрэ щIалэгъуалэмрэ 
творчествэмкIэ я унэм щекIуэкIащ РАН-м и 
академик, совет, урысей щIэныгъэлI, фи-
зико-матиматикэ щIэныгъэхэмкIэ доктор, 
Лениным и цIэр зезыхьэ саугъэтым и 
 лауреат Энеев Тимур и фэеплъ зэпеуэ. 7 - 8 
классхэм щеджэ ныбжьыщIэ 90 зэпеуащ 
математикэмрэ физикэмкIэ яIэ щIэны-
гъэмкIэ, космосымрэ космонавтхэмрэ яте-
ухуауэ зыщыгъуа зэмкIэ. «Хьэршым епха 
математикэмрэ физикэмрэ» зэпеуэм япэ 
увыпIэр къыщахьащ ХьэтIохъущыкъуей 
школ №3-м щыщ гупым. ЕтIуанэ увыпIэр 

зэхуагуэшащ Гундэлэн къуажэм Энеев Ти-
мур и цIэр зэрихьэу дэт школ №4-м 
щеджэхэмрэ Налшык сабийхэмрэ щIалэ-
гъуалэмрэ творчествэмкIэ я унэм и гъэсэн-
хэмрэ. Ещанэ хъуащ Балъкъэр Ищхъэрэ 
школ №1-мрэ Арщыдан школ №2-мрэ. Зи 
закъуэу  зэпеуахэм  я  пашэ хъуащ Хьэ-       
дыгъу Идаррэ Тхьэкъуахъуэ Маликэрэ.           
Же кеев Алихъан етIуанэщ. Ещанэр 
Iэрыхьащ Шэшэн Марат. ЩIэныгъэмкIэ 
къыхэжаныкIахэм щIыхь тхылъхэр хуагъэ-
фэщащ. 

ГЪУЭТ  Синэ. 

КъБР-м щIыуэпс хъугъуэфIыгъуэ-
хэмрэ экологиемкIэ и министерствэм 
2023 гъэм илэжьахэр къипщытэжащ, 
2030 гъэм нэс тещIыхьауэ нэхъыщхьэу 
гулъытэ зыхуащIынухэри ягъэбелджы-
лащ. Абы теухуа зэIущIэ щекIуэкIащ 
КъБР-м и Правительствэм. 

- ДЭТХЭНЭМИ ди IуэхущIафэхэр, ди 
псэу ныгъэр зыкъомкIэ елъытащ 
щIыуэпсым и щытыкIэм, абы и къабза-
гъэр зыхуэдизым. Гъуэгу бгъуфIэхэр 
тщIы ми, унэ хуитхэр дыухуэми, щIы-
уэпсым и щытыкIэм арэзы укъимыщIмэ, 
псэукIэри нэгъэсауэ тыншу щытынукъым 
- лъэпощхьэпохэр щыIэнущ. ЩIыуэпсым 
и щытыкIэр, абы и хъугъуэфIыгъуэхэр 
къызэрыдгъэсэбэпыр, хьэуам и къабза-
гъэр гулъытэ нэхъыбэ дыдэ хуэныкъуэ-
хэм ящыщщ. Псалъэм къыдэкIуэу жы-
пIэмэ, дэтхэнэ министерствэми и лэ-
жьыгъэр экологием, щIэуэпсым и щы ты-
кIэм къокIуэлIэж. 

ЭкологиемкIэ лэжьыгъэ зэкIэлъыхьа-
хэр зэрекIуэкIым, республикэм щIыуэп-
сым щыхуэсакъынымкIэ IуэхущIапIэхэм 
ялэжьым, къабзагъэр хъумэнымкIэ Iэ-
мал зэхуэмыдэхэм зэрыхуекIуэм и фIы-
гъэкIэ, КъБР-р хабжэ зи экологие щы ты-
кIэм нэхъ арэзы укъищI щIыналъэхэм. 
Республикэр жыджэру хэтщ «Экологие» 
лъэпкъ проектым. ЩIыуэпсым и къабза-
гъэмрэ  и  дахагъэмрэ  хъумэным теу-
хуауэ Iуэхугъуэхэр щокIуэкI КъБР-м. Абы 
хеубыдэ мэзхэр гъэбэгъуэныр, псым и 
 къабзагъэм кIэлъыплъыныр, щIыуэпсым 
и хъугъуэфIыгъуэхэр къыщыдгъэсэбэп-
кIэ, хьэуар зэрыдмыуфIеиным дыхуэ-
сакъыныр. Ауэ, экологием ехьэлIауэ арэ-
зы укъэзымыщI Iуэхугъуэхэр, нэхъри 
 гулъытэ хуэныкъуэхэр щыIэщ. Нобэ ды-
теп сэлъыхьынущ ахэр гъэзэкIуэжынымрэ 
гъэтэмэмынымрэ теухуауэ щыIэ Iэмал-
хэм. Илъэс къэс, автомобиль транспорт-
хэм я бжыгъэм къахохъуэ, псалъэм и 
хьэтыркIэ. Абыхэм хьэуар нэхъри яуфIей. 
ПхъэнкIийхэмрэ кIэрыхубжьэрыхухэмрэ 
зэхуэхьэсыным, зыхуей хуэгъэзэным епха 
лъэпощхьэпохэри мащIэкъым. ЦIыхухэм 
я  деж  нэхьэсын хуейщ щIыуэпсым хуэтщI 
пщIэм, абы дызэрыхуэсакъым ди псэу-
кIэри, узыншагъэри, экономикэри зэре-
лъытар. ЩIыпIэ щхьэхуэхэр, хабзэм 
 къемызэгъыу, пхъэнкIий идзыпIэ зэра-
щIым зэраныгъэ куэд къешэ. Мис апхуэдэ 
Iуэхугъуэхэми дыпэщIэтын хуейщ. Абы 
теухуауэ щыIэ гупсысэхэм дыхэплъэнщ, 
мурадхэр дгъэбелджылынщ, - жиIащ 
 КъБР-м и Правительствэм и УнафэщI 
 Мусуков Алий. 

2023 гъэм ялэжьахэм теухуауэ къэп-
сэлъащ КъБР-м щIыуэпс хъугъуэфIыгъуэ-
хэмрэ экологиемкIэ и министр Шаваев 
Ильяс. 

- Министерствэр щIыуэпс хъугъуэ фIы-
гъуэ хэр къэгъэсэбэпыным, дыкъэзыухъу-
реихь дунейр хъумэным, мэзхэмрэ псэу-
щхьэхэмрэ я щытыкIэм, псым и къабза-
гъэм кIэлъоплъ. Къалэнхэр дгъэзэщIэн 
папщIэ 2023 гъэм министерствэм                        
ху хахащ сом мелуан 592,8-рэ. Абы щыщу 
федеральнэ бюджетым ейщ сом мелуан 
44,5-р. Республикэ мылъкум къыхэкIащ 
сом мелуани 148,3-рэ, - жиIащ минист-
рым.

«Экология» лъэпкъ проектым мэзхэр 
хъумэнымкIэ и Iыхьэр гъэзэщIэным 2023 
гъэм федеральнэ ахъшэу сом мин 
10114,1-рэ хухахащ. ЖыгыщIэ 308 686-рэ 
гектари 116-м щыхасащ. 

Республикэм къыщащэкIуну псэу-
щхьэхэм я бжыгъэхэм теухуауэ къэрал 
къэпщытэныгъэ (учёт) щыIащ. 2023 - 2024 
гъэхэм кавказ къурш бжэну 166-м ещэ-
кIуэну хуитащ. Абы щыщу 119-р къащэ-
кIуащ. КхъуэпIащэу 138-м хуит хуащIати, 

127-рэ къащэкIуащ. Кавказ щыхь лIэужьы-
гъуэр гъэбэгъуэными йо гугъу. ЩакIуэ би-
лету ятащ 1241-рэ. ЩэкIуэным теухуауэ 
кIэлъыплъыныгъэ 1369-рэ ирагъэкIуэ-
кIащ. Хабзэр щамыгъэзэщIа Iуэхугъуэ 78-
рэ къыщIагъэщащ. КъБР-м и псыежэххэм 
хаутIыпщхьащ  каспийск аргъейуэ мелу-
анрэ ныкъуэрэ хуэдиз. Бдзэжьей ещэным 
теухуауэ 2023 гъэм мардэ ягъэуващ. 

УзэщакIуэ хъуну псэущхьэхэр здэщыIэ 
щIыпIэхэм абыхэм я шхынхэр щракIу-
тащ: къэкIыгъэу тонн 35-рэ, къэуат 
зыщIэлъ шхыныгъуэу тонн 57,5-рэ, мине-
ральнэ лIэужьыгъуэу тонн 19,5-рэ. Псэущ-
хьэхэм уащыкIэлъыплъ хъуну чэщанэу 34-
рэ зыхуей хуагъэзащ, псэущхьэхэр зы-
дэш хыкIыну хьэкхъуафэу 221-рэ ящIащ. 
«Ушлуту» ООО, «Ин-Тур» ООО-хэм ту-
ристхэр зрикIуэну лъагъуэхэр щыпха-
шащ. ЩIыуэпсым и фэеплъ 15, ЕГРН-м и 
учётым щыту хъумэнымкIэ лэжьыгъэхэр 
ирагъэкIуэкIащ, - жиIащ министрым

ЩIыуэпсым и хъугъуэфIыгъуэхэр къэ-
гъэсэбэпыным щытепсэлъыхьым къыхи-
гъэщащ ахэр къыщIэхынымкIэ лицензэу 
4 зэратар. Апхуэдэу псынэпс къы щIэ-
шынымкIэ лицензэ 11 ятащ. ЩIыуэпс 
 хъугъуэфIыгъуэ къыщIэхыпIэу 6-м щIэлъ 
хъугъуэфIыгъуэхэм къахэхъуащ. Пша-
хъуэу, мывэкIэщхъыу, ятIагъуэу, сэхуу, нэ-
гъуэщIу къыщIахым я бжыгъэр проценти 
3,2-кIэ хэхъуащ 2022 гъэм еплъытмэ. 

Министрыр тепсэлъыхьащ республи-
кэм щыIэ псыежэххэми. Прохладнэ къа-
лэм, Балъкъ и сэмэгу псы Iуфэр кило-
метр 0,8 -рэ къызэщIиубыдэу ягъэбыдащ. 
«Экология» лъэпкъ проектым тету, Бахъ-
сэныпсым и Iуфэхэр щагъэкъэбзащ 
 Iуащхьэмахуэ районым. Мы гъэми пащэ-
нущ а лэжьыгъэм. Герхожан-Су деж ща-
гъэкъэбзащ ятIэпс зэрыж ухуэныгъэр. 
2023 гъэм КъБР-м и мылъкукIэ къызэра-
гъэ пэщри, Шэрэдж, Бахъсэн, Налшы-
кыпсхэм хаутIыпщхьащ каспий аргъейуэ 
200-м щIигъу.

ЦIыхухэм щIыуэпсым хуащI гулъытэм 
къыхагъэхъуэным, ар къабзэу зэра-
хьэнымрэ хуэсакъынымрэ къыхураджэу 
министерствэм иригъэкIуэкIащ респуб-
ликэм и цIыху мини 100 хуэдиз зыхэта 
Iуэхугъуэхэр.

Шаваев Ильяс тепсэлъыхьащ 2030 
гъэм нэс тещIыхьауэ министерствэм нэ-
хъыщхьэу гулъытэ зыхуищIыну къалэн-
хэмрэ мурадхэмрэ. 

- Республикэм и экологие щытыкIэр 
егъэ  фIэкIуэным теухуауэ къэралым къи-
гъэув къалэн нэхъыщхьэхэм хеубыдэ ды-
зэрыбауэ хьэуам къыхыхьэ фIейр мащIэ 
тщIы кIэрэ, дыкъэзыухъуреихь щIы уэп сыр 
зыхуей хуэгъэзэныр, псэуалъапхъэхэр 
кIэры хубжьэрыхухэм зэрелэжь Iэмалхэр 
гъэ тэ мэмыныр, щIыуэпсыр хъумэным 
 нэхъри егугъуныр. 

КъБР-м щыIэщ хьэуар фIей зыщI пкъа-
хуэхэр зыщIэзышэ ухуэныгъэ 312-рэ. 
Апхуэдэ пкъахуэхэр къэзыгъэхъу Iуэху-
щIа пIэхэр къызэгъэпэщауэ щытыпхъэщ 
фIейм и зэхэлъыкIэмрэ зыхуэдизымрэ 
къэ  зыпщытэ IэмэпсымэхэмкIэ. Къэбэр-
дей-Балъкъэрыр щIым щелэжь, зып лъы-
хьакIуэхэр куэду къезыгъэблагъэ щIына-
лъэщ. Промышленнэ фIеягъэу хьэуам 
хы  хьэр куэд хъуркъым. 2023 гъэм нэ-
хъыбэу хьэуар фIей зыщIу щыта Гидроме-
таллургым и лэжьыгъэр къагъэувыIащ. 
Ди республикэр курорт щIыналъэщ. Хьэ-
уар нэхъ къабзэ мыбы щыщIынымкIэ 
 Iэмалхэм ящыщщ электрокъарукIэ ла-
жьэ автомобилхэр нэхъыбэныр - ахэм 
 къа гъэсэбэпыркъым дагъэ, щIыдагъэ, 
ан тифризхэр. Апхуэдэ транспортым па-
пщIэ электрокъару игъэхъуапIэхэр ухуэн 
хуейщ, - жиIащ министрым. 

ГУГЪУЭТ Заремэ. 

полити кэр  курыт щIэны-
гъэм щыпхыгъэкIынымкIэ  
и къулы къу щIапIэм и уна-
фэщIым и къуэ дзэ Маго-
медов Iэдэм, КъБР-м и 
Парламентым и УнафэщI 
Его ровэ Татьянэ, КъБР-м и 
Правительствэм  и Уна фэ-
щIым и къуэдзэ Хъубий Ма-
рат, КъБР-м егъэ джэ ны-
гъэмрэ щIэныгъэмкIэ и 
 министр Езауэ Анзор, 
 КъБР-м щIыуэпс хъугъуэ-
фIыгъуэхэмрэ эколо гием-

кIэ и министр Шаваев 
Ильяс, Бэрбэч ХьэтIутIэ и 
цIэр зезыхьэ КъБКъУ-м и 
проректорым и къалэнхэр 
зыгъэзащIэ Лесев Вадим, .  
КъБР-м и щIыналъэхэм 
егъэджэныгъэмкIэ и Iуэху-
щIапIэхэм я IэщIагъэлIхэр, 
егъэджакIуэ пашэхэр, 
къэрал икIи жыла гъуэ лэ-
жьа кIуэхэр.

КъБР-м и Iэтащхьэ КIуэ-
кIуэ Казбек и цIэкIэ зэIу-
щIэм кърихьэлIахэм фIэ -

хъус псалъэкIэ захуэзы-       
гъэза Хъубий Марат                
къы хи гъэщащ хэгъэгум                            
и егъэ  джэ ныгъэ IэнатIэм 
олим     пиадэхэм мыхьэнэш-
хуэ   зэрыщаIэр.   «Псом 
япэу къы  хэзгъэщыну сы-
хуейт зэхьэзэхуэхэм  я иуж ь-
рей Iыхьэм нэса ныб жьы-
щIэхэм я ехъулIэныгъэхэр 
 абдеж къы щымыувыIэу 
 нэхъ ри зау зэ щIыну, щIэ  ны-
гъэм лъа гъуэщIэхэр щып-
хашу, къэ хутэныгъэ бэлы хь-

хэр зы щIыну цIыху цIэрыIуэ 
 къа    хэкIыну дазэрыщыгу-
гъыр. Сыт хуэдэ Iуэхуми 
 жэ уап лыныгъэ пылъщ. Ар 
зы хыумыщIэу, абы къри-
кIуэнкIэ хъунухэр зэпу мы-
лъыту уэху  уеувалIэ хъу   -
нукъым. Мы зэпеуэ дахэм 
 къри хьэлIахэм апхуэдэ 
 пщэрылъ зыщащIыжауэщ 
къы  зэрызгурыIуэри, фы-
щIе мыгъуэж. Фызытет 
 гъуэ гур икъукIэ хъуэпсэ-
гъуэщ, дахэщ, Iэджэ фIы-
гъуи зыхэгъэпщкIуа Iэна тIэ-
щи, фи фIэщ фщIы абы 
фызэ риIэтынур. Гуращэ 
пыухыкIахэр зиIэ цIыхуращ 
жыжьэ нэ сыр, щалъхуа 
 лъахэм  хуэ  щIыпхъэ гуры-
щIэм и пщIэр зыIэтыфыр. 
ЩIы уэп сыр хъумэныр, абы 
  къыдит хъугъуэфIыгъуэхэр 
 цIы хум зэрыхуэщхьэпэн 
 пэ   хуэщIэ  хэр къыхэлъхьэныр 
акъы  ли, зэмани,  шы    Iэныгъи 
хуэныкъуэ Iуэхушхуэщ. Зэ-
рыфщIэщи, щIыуэп  сым узэ-
репсалъэ бзэращ къы-
зэропсэлъэ жы нури, абы  кIэ 
щIэныгъэ уимыIэу хъуну-
къым. Мис а щIэныгъэр 
 къы  зэрыв гу рыIуар, зэ ры зэ-
хэ  фщIы кIар, къызэ рывгъэ-
сэбэ пы фыну щIы кIэхэр 
къэв гъэ лъэ гъуэ ну аращ мы 
 махуэхэм екIуэ кIыну зэ хьэ-
зэ  хуэхэми, гъуэгу махуэ 
фытехьэну, фи зэ фIэкIхэр 
фи гъэса кIуэхэмрэ егъэ-
джа  кIуэ хэм рэ хьэкъ ящыф-
щIыну   си гуа пэщ», - жиIащ 
Хъубий Марат.

(КIэухыр 2-нэ нап.).

«Гъунэгъум дэIэпыкъу» 
жылагъуэ зэгухьэныгъэм 
«Нарт» хьэщIэщым мэ лы-
жьыхьым и 6-м псапэ зы-
пылъ Iуэху щригъэ кIуэ-
кIащ. Абы ирагъэблэгъащ 
мэжджытхэм я имамхэр, 
медицинэм и лэжьакIуэ-
хэр, район администра-
цэхэм я Iэтащхьэхэр, са-
бий зеиншэхэр, Палес-
тинэм щекIуэкI зауэм зи 
щхьэ къыхэзыхахэр, пси-
хоневрологие интернатым 
и гъэсэнхэр.

«НАША республика» жы-
лагъуэ зэгухьэныгъэм и 
 к ъ ы   з э г ъ э п э щ а к I у эхэ м 
 я  щ ыщ  зы, «Гъунэгъум дэ-
Iэпыкъу» псапэ фондыр зи 

нэIэм щIэт Созаев Жэмал 
пщыхьэщхьэшхэм ира-
гъэб лэгъахэм ехъуэхъуащ 
нэ щ Iи кIыж махуэмкIэ.          
Абы къыхигъэщащ фон-
дым иригъэкIуэкI Iуэхухэм 
мыхьэ нэшхуэ зэ раIэм са-
бийхэр, гулъытэ хуэ ны-
къуэхэр ягъэгуфIэ ным теу-
хуауэ.

Медицинэ щIэныгъэхэм я 
доктор, сабий дохутыр Же-
тишев Рашид фIыщIэ яхуи-
щIащ псапэ Iуэхур къы зэ-
зыгъэпэщахэм, нэщI мазэ 
лъапIэм сабийхэм гулъытэ 
хуэзыщIахэм. Ар къызэхуэ-
сахэм ехъуэхъуащ узынша-
гъэ,  гуфIэгъуэ яIэну.

ТЕКIУЖЬ Заретэ.

Гулъытэ зыхэлъхэр

ХъугъуэфIыгъуэр хъумэным трагъащIэу

ЩIалэгъуэмрэ гугъэмрэ я махуэщI

ЩIэныгъэкIэ дызыщыгугъхэр

Махуэ уэфIхэр  къагъэсэбэп

КъБР-м и Правительствэм

Псапэ

Егъэджэныгъэ
Къэбэрдей-Балъкъэрым ис муслъы-

мэнхэм НэщIикIыж махуэ лъапIэмкIэ гурэ 
псэ кIэ сынывохъуэхъу! 

КъэщIэрэщIэжыным епха гуфIэгъуэм и 
нэщэнэщ нэхугъэкIэ гъэнщIа мы махуэш-
хуэр, дэтхэнэ зыми и гур фIым къыхуи-
гъэушрэ и псэм и къабзагъым елIэлIэ-
ным, цIыхухэм дахэу ядекIуэкIыным, 
зэныбжьэгъугъэмрэ унагъуэм и лъа-
пIагъымрэ яхъумэным, гущIэгъу яхэ-
лъыным, адрейхэм ядэIэпыкъуным три-
гъэгушхуэу. 

Республикэм муслъымэну исыр нэ-
гъуэщI дин зезыхьэхэм, дин, жыла-
гъуэ  зэгухьэныгъэхэм щыщхэм я гъу-
сэу,  ижь-ижьыжкIэ къыддекIуэкI 
 псэу кIэ хабзэхэр къызэтенэнымкIэ, 
цIыхугъэм и  тегъэщIапIэ быдэхэм, 
зэху  щытыкIэ гуа пэм, зэгурыIуэмрэ 
пщIэ-нэмысымрэ я мыхьэнэр мыкIуэ-
ды нымкIэ, мамырыгъэ щыIэнымкIэ 
щIэгъэкъуэнышхуэ мэхъу, а лъэны-

къуэ псоми яхуэгъэзауэ лэжьы-
гъэшхуэ ирагъэкIуэкI. 

Нобэ лIыгъэ зыхэлъ ди лъэпкъэгъухэу 
дзэ Iуэху хэхам къалэн щызыхьхэм ди 
къэралым щыщ адрей щIалэхэм ябгъу-
рыту Урысейм и цIыхубэр хахуэу къахъу-
мэ, дэ къытхапщэну зыхэт псэукIэ хабзэ 
пхэнжхэм дыщахъумэн папщIэ. Си гум 
къыбгъэдэкIыу абыхэм фIыщIэшхуэ 
 яхузощI, я адэ-анэхэм щхьэщэ яхузощI. 

Щхьэхуэу къыхэзгъэщыну сыхуейщ 
Къэбэрдей-Балъкъэрым ис муслъы-
мэнхэм къыдэкIуэтей щIэблэр хэкупсэу 
къэ тэджыным хэлъхьэныгъэшхуэ зэ-
рыхуа щIыр, псапэхуэщIэ, волонтёр лэ-
жьыгъэ хэм, щIэныгъэм зегъэубгъуным 
жыджэру зэрыхэтыр. 

Сигуми си псэми къабгъэдэкIыу 
 со хъуэхъу, Къэбэрдей-Балъкъэрым щып-
сэу псоми узыншагъэ быдэ, насып, ехъу-
лIэныгъэ яIэну, дэтхэнэ зыри и гугъэфIхэм 
лъэIэсыну. 

КъБР-м и Iэтащхьэ КIуэкIуэ Казбек 
НэщIикIыж хьидым теухуа и хъуэхъу

Зыгъэхьэзырар 
ЩХЬЭЩЭМЫЩI Изэщ.

Уи  щхьэ  иумыпэсымкIэ
нэгъуэщIым  ухуэмыупсэ.

Лъэпкъ Iущыгъэ:

ЩIалэгъуэмрэ 
гугъэмрэ я махуэщI

(КIэухыр. ПэщIэдзэр 1-нэ нап.).

АдэкIэ олимпиадэм хэт дэтхэнэ зыми пэIу-
дзауэ захуигъэзащ УФ-м егъэджэныгъэмкIэ 
и министрым и къуэдзэ Васильевэ Татьянэ. 
«Зи ужь фитыр щытхъу зыпылъ Iуэхугъуэ да-
хэщи, фызэщIэмыкIуэж, ипэкIэ фызэ ры-
кIуэтэным фыхущIэкъу. Мы Iыхьэм къэсахэр 
къэрал псом щекIуэкIа хэгъэгъу зэхьэзэхуэхэм 
къыщыхэжаныкIахэращи, фэ фытекIуакIэщ, 
фи насып Iыхьэр къэфхьэхуакIэщ. Иджы фи 
щIэныгъэм практикэ мыхьэнэ евгъэгъуэтыну 
Iэмал фиIэщи, фехъулIэну си гуапэщ. Къэбэр-
дей-Балъкъэрыр зихуэдэ щымыIэ щIыналъэ 
дахэщи, абы къывитыну гузыхэщIэм Iэджэ Iэ-
мали зэпеуэхэм зэрыхывигъэлъхьэнум шэч 
къытесхьэркъым», - жиIащ Васильевэ Татья-
нэ.

ХьэщIэхэм псалъэ гуапэкIэ захуигъэзащ 
КъБР-м и Парламентым и УнафэщI Егоровэ 
Татьянэ. «Егъэджэныгъэр пщIэ зыпылъ Iэна-
тIэщ, щIэныгъэри цIыхур лъагэу зыIэт 
Iэмэпсымэщ. ДызыхэпсэукI дунейм щIэны-
гъэ ущиIэным нэхъ фIыгъуэшхуэ щыIэкъым. 
Сэ си гуапэщ мы зэпеуэхэм кърихьэлIахэм 
апхуэдэ гуращэ фызэриIэр, сыту жыпIэмэ ди 
пщэдейр ефIэкIуэнуми екIэкIуэнуми зи Iэ 
илъыр фэращ. Дыкъэзыухъуреихь дунейр 
 хъумэныр псоми ди хьэкъщ, щIыуэпсым 
пыщIа Iуэхугъуэхэри дэтхэнэ зы цIыхуми, 
жылагъуэми, къэралми ялъэIэс Iуэхущ. Ма-
щIэми куэдми абы и зехьэным хуэгъэза 
есэныгъэ гуэр зимыIэ щыIэкъым. Ауэ щIэны-
гъэр къару лъэщщ, гъащIэми махуэ къэс зэ-
хъуэкIыныгъэ куэд къыщохъури, щIыуэпсым 
и къэгъэсэбэпыкIэми мыхьэнэшхуэ иIэщи, 
ахэр зэгъэзэхуауэ щIэблэм ябгъэдэлъхьэныр 
Iэмалыншэ хъу лэжьыгъэщ. А лъэныкъуэмкIэ 
унэтIа еджэныгъэр зэхьэзэхуэм хэтхэм нэхъ 
къащтауэ къысщохъури, фи щIэныгъэкIи 
фызэмыблэжу, фи зэфIэкIкIи фызыщы-
мысхьыжу, фи зэхэщIыкIкIи фыгушхуэу мы 
махуэхэр вгъэкIуэну си гуапэщ», - жиIащ Его-
ровэ Татьянэ.

Махуэр ягъэдэхащ «Кабардинка» къэ-
факIуэ гупым я «Уэркъ къафэмкIэ», щагъэ-
Iуащ я макъ жьгъырур КъБР-м и цIыхубэ 
уэрэджыIакIуэ Зеущэ Iэуес, КъуэщIысокъуэ 
Роксанэ, Куэцэ Идар сымэ, зыкъагъэлъэ-
гъуащ «Арабеск» ансамблым, КъБР-м сабий-
хэмрэ щIалэгъуалэмрэ я уардэунэм къа-
фэмкIэ и «Таурыхъым хэт Урысей» ансам-

блым. Къэбэрдей-Балъкъэрым и щIыдэлъху 
лъэпкъ хэм къадэгъуэгурыкIуэ щэнхабзэм и 
хуэмэбжьымэ зыщыуа концертыр зэхьэ-
зэхуэхэм хэтыну ныбжьыщIэхэм гунэс зэра-
щыхъуар я Iэгуауэхэм нэрылъагъу ящIырт.

Концертыр Iуэхугъуэ дахэм и щIыхькIэ 
 драгъэуея хьэрэкIытэ щхъуэкIэплъыкIэхэмкIэ 
иухащ.

Олимпиадэхэм хузэхалъхьа программэр 
егъэлеяуэ купщIафIэщ. Зэхьэзэхуэхэр щекIуэ-
кIынущ Сабий зэчиифIэхэм я зэфIэкIым щы-
хагъахъуэ «ДыгъафIэ къалэ» академиемрэ 
Гъуазджэм, спортым, щIэныгъэм, еджэны-
гъэм зэфIэкI лъагэ къыщызыгъэлъагъуэ са-
бийхэм защIэгъэкъуэнымкIэ «Антарес» цент-
рымрэ. НыбжьыщIэхэм къапэщылъщ къызэ-
гъэпэщакIуэхэм экологие щIэныгъэмкIэ зэха-
гъэува тест лэжьыгъэхэр зэпкърахыну, 
щIэ ныгъэ пэхуэщIэхэр утыку кърахьэу тепсэ-
лъыхьыну, щIыуэпсыр хъумэным икIи зе-
хьэным ехьэлIа есэпхэр ящIыжыну, щытыкIэ 
пыухыкIахэм я хэкIыпIэхэр къагъуэтыну. 
Апхуэдиз лэжьыгъэм кърикIуэри а махуэ 
дыдэм къэпщытакIуэхэм наIуэ къащIынущ. 
Зэпеуэм кърикIуахэмкIэ мыарэзыхэм я 
лэжьыгъэм щIэрыщIэу хагъэплъэжыну ныб-
жьыщIэхэм Iэмал яIэщ. ЩIызэхуэса Iуэху-
гъуэхэм къадэкIуэу, щIалэгъуалэр Къэбэр-
дей-Балъкъэрым и щIыпIэ нэхъ дахэ дыдэхэм 
яшэнущ. Апхуэдэу абыхэм зыщрагъэплъы-
хьынущ Iуащхьэмахуэ лъапэ, яшэнущ Шэр-
джанэрэ Шэджэм псыкъелъэхэмрэ, хэтынущ 
Ерчэнхэ я чэщанэм деж хьэбдзэжьейр псым 
щыхаутIыпщхьэ Iуэхугъуэхэм.

Къэбэрдей-Балъкъэрым урысейпсо мы-
хьэнэ зиIэ зэхьэзэхуэхэр и щыпэзэхэшэкъым. 
2019 гъэм, псалъэм и хьэтыркIэ, ди щIына-
лъэм щекIуэкIащ цIыхум и гъащIэр хъумэ-
нымкIэ пэублэ щIэныгъэр щрат дерс унэ-
тIыныгъэм епха зэхьэзэхуэхэр, абы иужькIэ 
кIэщIу «Сириус-2021» фIэщыгъэр зиIэ уахэ 
программэр щаутIыпщащ. Апхуэдэ зэ-
хыхьэхэм къэралым и хэгъэгухэм къикIа ны-
бжьы щIэ пэрытхэр къыщызэхуос, ахэр щIалэ-
гъуэмрэ гугъэмрэ я махуэщI хъууэ. Иджырей 
зэхыхьэри апхуэдэщ - фIым ущегъэгугъ, ар 
къуегъэлъыхъуэ.

Олимпиадэ зэпеуэхэм кърихьэлIа еджа-
кIуэхэм я насып кIэныр къахьэхуну ди гуапэщ!

ШУРДЫМ Динэ.
Сурэтхэр  Къарей  Элинэ  трихащ.

Хабзэ дахэ зэрыхъуауэ, 
Шэджэм муниципальнэ 
щIы налъэм и унафэщI 
 Борсэ Юрэ и жэрдэмкIэ, 
 КъБР-м и Муслъымэнхэм я 
IуэхущIапIэм ядиIыгъыу, са-
бийхэм ислъам диным ха-
щIыкIыр къыщапщыта зэ-
пеуэ екIуэкIащ мэлыжьы-
хьым и 4-м. Ар щызэхашащ 
«Мир» жылагъуэм дэт мэж-
джытым. 

ЗЭПЕУЭМ и къэпщытакIуэ 
гупым хэтащ Къэбэрдей- 
Балъкъэрым и муслъымэн-
хэм я IуэхущIапIэм и унафэщI 
муфтий Дзасэжь Хьэзрэта-
лий, Шэджэм муниципальнэ 
щIыналъэм и унафэщI Борсэ 
Юрэ, Iэбу Хьэнифэ и цIэр 
зезыхьэ Кавказ Ищхъэрэ ис-
лъам университетым и ректор 
Чочаев Шарафутдин, муф-
тийм и къуэдзэхэу Мисиров 
Хъызыррэ зэпеуэр езыгъэ-
кIуэкIа Сыжажэ Алимрэ. 

Зэхьэзэхуэм щIидзэн ипэ, 
Дзасэжь Хьэзрэталий нэщI 
мазэ лъапIэмкIэ псоми ехъуэ-
хъури, Iимамхэмрэ егъэджа-
кIуэхэмрэ фIыщIэ яхуищIащ 
сабийхэр диным зэрыщагъэ-
гъуазэм, зэпеуэм хэтыфын 
хуэдизу зэрагъэхьэзырам 
 папщIэ. Алыхьталэм фIэфI 
IуэхуфIкIэ утыку къихьа Борсэ 
Юри фIыщIэ хуищIащ. 

Гуп-гупу зызыгуэша сабий-
хэм я зэфIэкI къагъэлъэгъуа 
нэужь, жэуап пэжу нэхъыбэ 

къызыбгъэдэкIа гупым те-
кIуэ ныгъэр къихьащ, дауэда-
пщэм хэта псоми Шэджэм ад-
министрацэм щагъэхьэзыра 
тыгъэхэр хуагуэшащ. 

Ислъам диным зиужьы-
нымрэ къыдэкIуэтей щIэблэр 
гъэсэнымрэ хэлъхьэны-
гъэшхуэ зэрыхуищIым па-
пщIэ, Дзасэжь Хьэзрэталий 
Шэджэм администрацэм и 
унафэщI Борсэ Юрэ ЩIыхь 
тхылъ, Шэджэм ЕтIуанэ къуа-
жэм и Iимам ХъуэкIуэн Арсе-
нрэ Яныкъуей къуажэм и Iи-
мам Элекуев Хьэсэнрэ фIы-
щIэ тхылъхэр яхуигъэфэ-
щащ. Езы Шэджэм 
администрацэм къыб-
гъэдэкIыу, илъэс куэд щIауэ 
ныбжьы щIэхэм я гъэсэны-
гъэмрэ я фIэщхъуныгъэмрэ 
ефIэкIуэ ным елIалIэ Iимам-
хэу Гижгиев А. (Хъущтэ-Сырт), 

Пщы хьэ щIэ А. (Нартан), Жа-
никаев М. (Каменкэ), ДыщэкI 
Л. (Лашынкъей) фIыщIэ 
тхылъхэр иратащ. ЕкIуэкIа зэ-
пеуэм нэхъ жыджэру зы-
къыщызыгъэлъэгъуахэм ты-
гъэ щхьэхуэ яхуищIащ КъБР-
м щIалэ гъуалэм я IуэхухэмкIэ 
и министр Лу Азэмэт. 
Пшыхьым  кърихьэлIа псори 
акъылэгъу зэдэхъуащ нэщI 
мазэ лъапIэм ирихьэлIэу 
мыпхуэдэ зэхыхьэкIэ екIу 
зэрызэхаублар Iуэху дахэу 
зэрыщытымкIэ. Абы гуIэфI-
тещIэж хуэ хъуащ «Мир» 
жылагъуэм и  Iимам Къумы-
къу А. къызэригъэпэща хэщ-
хьэжыр. 

Хъыбарыр зэбгритыкIащ 
КъБР-м и Муслъымэнхэм я 
дин IуэхущIапIэм. 

КЪУДЕЙ  Iэминэ.

Урысей Федерацэм и Президен-
тым нэгъабэ къыхилъхьа жэрдэмыр 
и тегъэщIапIэу, 2024 гъэр ди къэра-
лым щагъэуващ Унагъуэм и илъэсу. 
Ар егъэкIуэкIа зэрыхъум къи-
гъэлъэгъуэнущ къэралым и дежкIэ 
унагъуэм иIэ мыхьэнэр, абы щIэ-
дзапIэ хуэхъу хъу гъуэфIыгъуэхэр 
хъумэным гулъы тэу игъуэтыр зы-
хуэдизыр. 

УНАГЪУЭР хъумэным, абы исхэм 
щIэгъэкъуэн яхуэхъуным ди рес-
публикэм гулъытэшхуэ щегъуэт. 
Быныр пIыным, зыужьыныгъэрэ 
щIэныгъэрэ егъэгъуэтыным хуэщIа 
апхуэдэ дэIэпыкъуныгъэр щIына-
лъэм и унафэщIхэм зэфIах, уна-
гъуэщIэм сабий къыщихъуа зэманым 
къыщыщIэдзауэ ар балигъыпIэм 
иувэху. Псом хуэмыдэжу йолIалIэ бын 
куэд щIапI унагъуэхэм. Апхуэдэхэм я 
бжыгъэр ди республикэм 11665-рэ 
 щохъу. 2009 гъэм къыщыщIэдзауэ 
бынунагъуэшхуэхэм ящыщу 1769-м 
яIэрыхьащ я псэупIэхэр ирагъэфIэ-
кIуэным хуэунэтIа социальнэ дэIэпы-
къуныгъэхэр. 2023 гъэм къриубыдэу 
унагъуэшхуэу 3136-м субсидиехэр 
иратащ, фэтэрыпщIэхэмрэ комму-
нальнэ Iуэхутхэбзэхэмрэ я уасэхэр 
ятын папщIэ. КъинэмыщIауэ, бын ет-
хуанэр зыгъуэт унагъуэхэм зэ тыгъуэу 
ират я псэукIэр зэрырагъэфIэкIуэн 
сом мин 250-рэ, мазэ къэс яIэрыхьэ 
сабий ахъшэмрэ бын къазэрыхэ хъуам 
пап щIэ унагъуэм хухахымрэ нэмыщI. 

Бынитху е нэхъыбэ зыгъуэта, зыпIа, 
екIуу зыгъэса анэхэм щIыналъэм 
дэIэпыкъуныгъэ хэха ярет. «Анагъэм 
и щIыхь» медалыр, сабий къэс мин 30 
хъу ахъшэри и гъусэу, 2008 гъэ лъан-
дэрэ иратащ ди щIыналъэм и анэ 
быныфIэу 383-м. 

А Iуэхугъуэхэм адэкIи зегъэу-
жьыным, зегъэшэщIыным хуэунэтIащ 
Унагъуэм и илъэсри. Абы къриубыдэу 
ди республикэм къыщызэрагъэпэщы-
нущ Iуэхугъуэ куэд, щызэфIахынущ 
лэжьыгъэ купщIафIэхэри. 2024 гъэм 
къриубыдэу республикэм и щIы-
пIэхэм, къалэхэм щагъэлъэпIэнущ 
«Анагъэм и щIыхь», «Анэ-лIыхъужь», 
«Адэ-анагъэм и щIыхь» къэрал дамы-
гъэхэр зыхуагъэфэщахэр. Апхуэдэу, 
дызэрыт мэлыжьыхь мазэм къы-
щыщIэдзауэ щIыпIэхэм, иужькIэ щIы-
налъэм щекIуэкIынущ «Илъэсым и 
унагъуэ» къэралпсо зэпеуэм и Iы-
хьэхэр, абыхэм щытекIуахэр ща-
гъэфIэж пшыхьхэри щIыгъуу. ГуфIэ-
гъуэ зэхыхьэхэр районхэм, къалэхэм 
къыщызэрагъэпэщынущ Унагъуэм, 
лъагъуныгъэм, зэхуэпэжыныгъэм, 
Анэм, Зи ныбжь хэкIуэтахэм я ма-
хуэхэм я щIыхькIэ. 

Илъэсым и кIуэцIкIэ набдзэгубд-
заплъэу кIэлъыплъынущ икIи къа-
пщытэнущ балигъыпIэ иувахэм, 
бзылъхугъэ уэндэгъухэм я узынша-
гъэр зыхуэдэр. Ди республикэр жы-
джэру хэтынущ узыншагъэр хъу-
мэным теухуа «Унагъуэр узын шэмэ, 
къэралыр лъэщщ» Урысейпсо спорт 

фестивалым, нэгъуэщI зэIущIэхэм. 
Абыхэм ирагъэблэгъэнущ бали-
гъхэри ныбжьыщIэхэри. Гъэмахуэ 
мазэхэм къриубыдэу ирагъэкIуэкIы-
нущ унагъуэхэр зыхэт щIыналъэпсо 
спорт зэхьэзэхуэхэр. Гулъытэншэ 
 хъунукъым зи узыншагъэм сэкъат иIэ 
ныбжьыщIэхэри. Абыхэм папщIэ къы-
зэрагъэпэщынущ спартакиадэ хэха. 

ФокIадэ мазэм и пэщIэдзэм яублэ-
нурэ щэкIуэгъуэри къиубыду ди рес-
публикэм щекIуэкIынущ «Унагъуэм 
цIыхум и гъащIэм щиубыд увыпIэр» 
урысейпсо дерс зэIухар, унагъуэм илъ 
лъапIэныгъэхэр, хабзэ дахэхэр хъу-
мэным теухуа конференцхэр, пшы хь-
хэр. Пащэнущ «Мыхьэнэшхуэ зиIэ 
Iуэхугъуэхэм ятеухуа псалъэмакъ» 
классщIыб дерсхэм. Абыхэм яте-
щIыхьа Iыхьэ хэтынущ курыт школыр 
къэзыуххэм папщIэ къызэрагъэпэщ 
къызэрыщIагъэкI гуфIэгъуэ зэхыхьэ-
хэми. «Си унагъуэм срогушхуэ» мара-
фоныр, «Унагъуэ - узыншагъэ - 
спорт», «Унагъуэхэмрэ ГТО-м и мар-
дэхэмрэ» зэхьэзэхуэр, «Унагъуэмрэ 
лъэпкъ хабзэмрэ», «ФIэщхъуныгъэ. 
ГугъапIэ. Лъагъуныгъэ», «УнагъуэщIэ 
нэхъыфI» зэIущIэхэр, «Таурыхъыр 
щыхьэщIэ унагъуэ» щIыналъэпсо 
фестивалыр хьэлэмэт икIи купщIафIэ 
хъуну хуагъэфащэ. 

КъинэмыщIауэ, фокIадэ мазэм ди 
республикэм и унагъуэфIхэм я 
лIыкIуэхэр хэтынущ Адэ-анэхэм я уры-
сейпсо зэхуэсым. Зэхуэс зэмы лIэу-
жьыгъуэхэм къыщаIэтынущ уна-

гъуэм, абы исхэм я хуитыныгъэр 
къэралым зэрихъумэр. ЩIыналъэм 
щагъэзэщIэнущ «Унагъуэм и унэ-
тIакIуэ» проект хьэлэмэтыр. 

А псоми жыджэру хэтынущ рес-
публикэм и унафэщIхэр, КъБР-м 
Егъэджэныгъэмрэ щIэныгъэмкIэ, 
Узыншагъэр хъумэнымкIэ, Лэжьы-
гъэмрэ социальнэ дэIэпыкъуныгъэм-
кIэ, ЩIалэгъуалэ IуэхухэмкIэ, Щэнха-
бзэмкIэ, Лъэпкъ IуэхухэмкIэ и минис-
терствэхэм, щIыпIэ администрацэхэм 
я пашэхэр, IэщIагъэлIхэр, жылагъуэ 
зэгухьэныгъэ зэмылIэужьыгъуэхэм я 
лIыкIуэхэр, нэгъуэщI къэрал Iэна-
тIэхэри. А Iуэхугъуэ псори цIыхубэм я 
деж нахьэсынущ хъыбарегъащIэ 
IуэхущIапIэхэм я лэжьакIуэхэм. «Уна-
гъуэ 07» хъыбарегъащIэ порталми 
къыщагъэлъэгъуэнущ.

Апхуэдэ гулъытэ лъагэ ди республи-
кэм щигъуэтынущ Унагъуэм и 
илъэсыр егъэкIуэкIыным. НэгъуэщIу 
хъунукъым, сыту жыпIэмэ унагъуэ 
быдэр къэралым и лъабжьэщ, жыла-
гъуэ зэпIэзэрытыныгъэмрэ зыужьы-
ныгъэмрэ я джэлэсщ. 

ЖЫЛАСЭ  Маритэ. 

Къэралым  и  лъабжьэ  быдэ

Унагъуэм  и  илъэс

Жьыт иджыри. Ауэ мэзыр 
къызэры зэщIэу шэрэ зыкъом 
щIат. Иужьрей махуэ зы-
бгъупщI, зы тIо щIыр уэл ба-
нэрилэурэ екIуэ кIами, нышэ-
дибэ зиукъэбзат дунейм. Ма-
хуэщIэ къихьар уэфI зэры-
хъунум и нэщэнэ зэралъэ-  
гъуарагъэнт - къуалэбзум я 
IутIыжт. Иужь лъэхъэнэм Рус-
лан хабзэ хуэхъуат и лэжьэ-
гъухэр - и унафэм щэт щIа-
лэхэр - зэбгригъэкIа нэужь, 
мэзым щIыхьэрэ сыхьэтыпэ 
хуэдэ къызэхикIухьу, псэу-
щхьэ лъэужьхэр къихутэу. Ап-
хуэдэхэм деж абы и гур 
куэдым жэрт, Iэджэ и нэгу 
къыщIыхьэжырт, япэ дыдэу 
мэзым щыщIыхьар гум 
къыдридзеижырт.

… ПэщIэдзэ классхэм 
щыщIэса гъэхэм щегъэжьауэ 
къэзыухъуреихь дунейм 
хьэщыкъ хуэхъуат МэщкIуащэ 
Руслан. ЕгъэджакIуэхэм нэгу-
зегъэужьакIуэ щрашажьэкIэ, 
иужьыIуэкIэ губгъуэм лэжьа-
кIуэ щыдашкIэ, дуней фIы-
гъуэр къеуэлIауэ къыщы хъурт 
абы. НыбжьыщIэм фIэ-
гъэщIэгъуэнт дуней къэхъу-
къащIэхэр, щIыуэпсым и 
зэхэлъыкIэр. Псом хуэмыдэу 
щIалэм и псэр яхьэхурт 
мэзымрэ абы зэзэмызэ щи-
лъагъу псэущхьэхэмрэ. ИкIи я 
къуажэм, Старэ Шэрэдж, дэт 
курыт еджапIэр къызэринэкIа 
нэужь, ар куэдрэ егупсыса-
къым адэкIэ къыхихыну гъуэ-
гуанэр зыхуэдэм - мэз лэ-
жьакIуэхэр щагъэхьэзыру 
Осетие Ищхъэрэм щыIэ тех-
никумым макIуэ. Ар къеух, 
къегъэзэжри, Чернэ Речкэ 
 къуажэм дэт мэз хозяйствэм 
лэжьэн щыщIедзэ. 

Абы ищхьэкIэ къытетхэм гу 
лъамытэу къэнакъым IэщIа-
гъэлI ныбжьыщIэр щIэх дыдэ 
лэжьыгъэм зэрыхэгъуэзам, и 
IэнатIэм хьэщыкъ зэрыхуэ-
хъуам, псом ящхьэращи, 
щхьэх, езэш жыхуэпIэр имы-
щIэу, и пщэ далъхьэ лэжьы-
гъэр зэрызэфIигъэкIым, зы-
пэрыт Iуэхум дэрэжэгъуэ къы-
зэрыритым. Арауэ къыщIэ-
кIынщ а здэкIуам куэдрэ 
щамыгъэIэу, къелъэIуу, Воль-
нэ Аул дэт мэз хозяйствэм 
щIашари. 

Абы щыщыIа илъэсхэр 
гъэщIэгъуэну, гукъинэжу щы-
тащ Руслан дежкIэ. А лъэ-
хъэнэрщ зыIут IэнатIэм и 
хьэрискхъуэрисхэр IэщIа-
гъэлI щIалэм нэсу къыщи-
щIар - мэзыр, абы щIэс 
псэущ хьэхэр хъумэныр зэры-
мыIуэху тыншыр хьэкъыу 
щыпхыкIар, и IуэхущIафэм 
нэхъри ижь щыхуэхъуар. А 
зэрылажьэм хуэдэурэ, абы 
къиухыжащ мэз хозяйствэм и 
лэжьакIуэхэр щагъэхьэзыру 

Новочеркасск дэт институ-
тыр. 

ЗэманыфIкIэ Вольнэ Аул 
щыIауэ, МэщкIуащэм и пщэ 
къыдалъхьэ жэуаплыны-
гъэшхуэ зыпылъ лэжьыгъэ - 
Аруан мэз-щакIуэ хозяйствэм 
и унафэщIу ягъакIуэ. Япэ ма-
хуэхэм щегъэжьауэ Руслан 
куууэ щыгъуазэ зищIащ здэу-
ва IэнатIэм и Iуэху зыIутым, 
абы щылажьэхэм я шыфэ-
лIыфэр зыхуэдэр зригъэ-
щIащ. УнафэщIыр псом япэу 
иужь ихьащ мэзыр цIырхъ 
щыхъуа щIыпIэхэм жыгыщIэ-
хэр щыхэсэжыным, абы щIэс 
псэущхьэхэм я зекIуапIэхэм 
Iус, шыгъу щыгъэтIылъыным. 
КъимыдэкIэ, мэзым зэраны-
гъэу щалэжьыр гъэмэщIэ-
ным, хабзэм къемызэгъыу 
абы щыщакIуэхэм япэщIэ-
тыным, и лэжьакIуэхэр зы-
хуей хуэзэным гулъытэшхуэ 
 хуищIащ. Мэз-щакIуэ хозяй-
ствэм щыIэхэм ямылъагъуу 
къэнэнт МэщкIуащэм гугъу 
зэрызригъэхьыр, и щхьэм япэ 
къэрал Iуэхур зэрыригъэщыр 
икIи я нэхъыжьым дарэгъу 
яхуэхъуащ, кърихьэжьахэр 
дагъэпсынщIэу щIадзащ. 
Абыхэм къагурыIуат баште-
къузэр, кIий-гуор зи щIэгъэ-
къуэн унафэщIхэм Руслан 
зэращымыщыр, адыгагъэ 
зыхэлъ, нэгъуэщIыр зи щхьэм 
езылъыту зэрыщытыр, зи 
Iуэхум пэжу бгъэдэт цIыхум 
зэрителъхьэр. 

МэщкIуащэр а IэнатIэм 
зэрыIута зэманым къриу-
быдэу я пщэ дэлъ къалэнхэм 
зихъуэжащ зыбжанэрэ. Ауэ 
нэхъыбэу я IуэхущIафэр 
зыхуэунэтIауэ щытар мэзым 
щIэс псэущхьэхэр хъумэ-
нырщ. ИкIи а Iуэхур сыт хуэдэу 
шынагъуэу щымытами 
(щэкIуэну хуимыту, Iэщэ зыIы-
гъыу мэзым къыщIыхьэхэр 
щыIэт), абы и гупыр я Iэна-
тIэм бгъэдэтащ екIурэ ещхьу, 
зы лIыфI и быну, я гуфIэгъуи 
я нэщхъеягъуи зэдагуэшу. Дэ 

зэрытщIэмкIи, Налшык къэ-
рал щакIуэ опытнэ хозяй-
ствэм къудамэ 11 къызэщIеу-
быдэри, МэщкIуащэр зи нэ-
хъыжь IэнатIэр нэхъыфI 
дыдэхэм хабжэу къэгъуэ-
гурыкIуащ. 

Аруан щакIуэ хозяйствэм 
егъэбыдылIа мэзым щIэсщ 
псэущхьэ зэмылIэужьы-
гъуэхэр: кхъуэпIащэ, мэз 
бжэн, бажэ, тхьэкIумэкIыхь, 
хьэIуцыдз, хьэ хьэулей. ИкIи 
зэраныгъэшхуэ къэзыхьхэм 
япэщIэтащ Iэмалу щыIэр 
 къагъэсэбэпурэ. Абыхэм 
ящыщщ уз зэрыцIалэ къэ-
зышэ  кхъуэпIащэр, хьэ хьэу-
лейр, хьэIуцыдзыр. Руслан и 
жэрдэмкIэ, а Iуэхум къыха-
шащ мэз Iэгъуэблагъэм деж 
щитIысыкIа къуажэхэм 
щэкIуэ ным хуэIэзэу дэсхэр. 

- Ди мэзхэм щIэс псэущхьэ-
хэр фIыуэ солъагъу, - жеIэ 
 Руслан, - абыхэм щхьэж я ду-
ней тетыкIэ, я хьэл яIэжщ. 
Псом хуэмыдэу мэз бжэным и 
дахагъэр пхуэмыIуэтэщIыным 
хуэдизщ. Ар слъэгъуа нэужь 
сигу къэкIыращ: Алыхьталэм 
къигъэщIа апхуэдэ псэущхьэ 
телъыджэм дауэ фоч ебгъа-
пщэу узэреуэнур? Мыдэ 
 художникым Iэзэу ищIа 
сурэтым цIыхур епщIэкIауэ 
еплъыркъэ. Апхуэдэщ а псэу-
щхьэр. Абы и щIэжьейр-щэ? 
Мэзым ущIыхьауэ жыжьэу 
укъыщалъагъукIэ, къуацэм 
холъадэри загъэпщкIу, гу 
 лъумытэ я гугъэу. Е я щхьэр 
тхьэмпэ Iувым щIагъапщкIуэ. 
Апхуэдэхэм деж тIэкIуи 
умыдыхьэшхын, ауан умы-
щIын плъэкIыркъым, «мыхэр 
зэрыделэ цIыкIу» жыпIэу. 

Дэтхэнэ зы цIыхуми и ду-
нейр фIы защIэкIи Iей за-
щIэкIи зэхэухуэнакъым. Гъа-
щIэ жыхуаIэращи, уи жагъуэ 
хъун Iуэху ущыхуэзи, ущезэ-
ши, гукъыдэж ущимыIэ махуи 
къыпхуохуэ. Руслан къызэри-
лъытэмкIэ, апхуэдэхэм деж 
нэхъ хущхъуэфI дыдэр ды-

къэзыухъуреихь дуней те-
лъыджэрщ: мэзырщ, псы-
ежэххэрщ, гуэлхэрщ, къурш-
хэрщ. Езы МэщкIуащэм псом 
хуэмыдэу дэрэжэгъуэ, гухэ-
хъуэгъуэ къезытыр, и псэм и 
щIасэр къуалэбзум я бзэра-
бзэ гугъэпсэхурщ, урибауэ 
пэтми зыщумыгъэнщIу мэ-
зым щIэт хьэуа IэфIырщ.

 И къуажэгъум е и лъэпкъэ-
гъум фIы къехъулIауэ щызэ-
хихкIэ, и щхьэм къылъысам 
хуэдэу щогуфIыкI Руслан. 
Абы дежкIэ лъапIэщ адыгэм, 
республикэм я пщIэр зыIэт 
дэтхэнэри. Ауэ и гукъыдэжыр 
иреудых лъэпкъыр, жыла-
гъуэр зыгъэпуд хъыбар Iейм. 
Псом хуэмыдэу и гур 
зыхуэмыгъуэ щIыуэпсым лей 
къыщылъысым, мэзым ди 
гъащIэм щиIэ мыхьэнэр зи 
акъылым къимытIасэхэм я 
зэранкIэ жыгхэр щысхьыншэу 
щраупщIыкIым деж:

- Дэ а мэзым къыщIэтх 
сомыракъым дызэгупсысын 
хуейр, атIэ ди ужь къиувэну 
щIэблэм пщэдей къахуэд-
гъэнэнурщ. Жыг паупщIым и 
пIэкIэ жыгыщIэ цIыкIу хасэжу 
щытами сыт хъунт. Ап-
хуэдэхэм къагурыIуэркъым е 
къагурыIуэну хуейкъым а жыг 
къом къибупщIыкIым ды-
къэзыухъуреихь дунейр зэры-
зэIигъэхьэр, кIуэтэху псые-
жэххэр нэхъ цIыкIу зэрищIыр, 
зэрыкIуэдыжыпэр. «Уи япэкIэ 
мывэ бгъажэмэ уIуо щIэж», 
жи. Ди ужь къиувэнухэм пщэ-
дей сыт къытхужаIэнур, 
апхуэдэу фIэкIа ди щIыуэ-
псыр, дунейр дымы хъумэ-
мэ?

Илъэс 43-кIэ мэзым щIэ-
тащ, абы щIэс псэущхьэхэр 
хъумэным телэжьащ Руслан. 
Абы щыщу илъэс 39-р щакIуэ 
хозяйствэхэм щихьащ. И нэ-
хъыбапIэр - Аруан къуажэм 
пэмыжыжьэу щыIэ мэз щIы-
налъэм. Илъэс зыбжанэ 
 хъуащ МэщкIуащэр пенсэм 
зэрытIысыжрэ. Ауэ зыIута Iэ-
натIэр, и лэжьэгъухэр щы-
гъупщакъым. И псэр хуозэш 
апхуэдиз зэман щхьэузыхь 
зыхуищIа, дунейр щымамыр, 
щыдахэ, хьэуар щыкъабзэ 
щIыпIэм. ИкIи зэзэмызэ 
кIуэурэ зыпэрыта IэнатIэм 
нобэ щылажьэхэм яхуозэ, я 
Iуэху зытетым щыгъуазэ           
зещI. 

Русланрэ абы и щхьэгъусэ 
Марьянэрэ къуищ зэдагъуэ-
тащ - Аслъэн, Беслъэн, Урыс-
бий. Унагъуэ хъужахэщ - псо-
ри зэгъунэгъуу мэпсэу. 
Абыхэм къащIэхъуэжауэ блы 
яIэщи, ахэр и гурыфIыгъуэщ, 
и гъащIэм къыпызыщэщ.

Ди гуапэщ зыщыщ лъэпкъ-
ми хьэблэми жылэми пщIэ 
зыхуащIу зи гъащIэр къе-
зыхьэкI, ди адэжьхэм къадэ-
гъуэгурыкIуэ хабзэфIхэр 
ипэкIэ зыгъэкIуатэ, ахэр и 
щIэблэм яхэлъу, цIыху хуэдэ 
цIыхуу къэгъэтэджыныр зи 
хъуэпсапIэ, зи мурад лIы 
щыпкъэм и гур зыхуеIэр на-
хуапIэ хуэхъуну, узыншагъэр 
и бащэу и гъащIэ Iыхьэр ири-
хьэкIыну.

САУТ  СулътIан.

ДифI  догъэлъапIэЩIыуэпсым
щысхьырабгъу  хузиIэ

Иужьрей илъэситхум 
къриубыдэу Май щIы-
налъэм и автомобиль 
гъуэгуу псори зэхэту 
километр 45-рэ зэра-
гъэпэщыжащ. Иджып-
сту апхуэдэ лэжьы-
гъэхэр щрагъэкIуэкI 
Май къалэр, Заречнэ, 
Ново-Ивановскэ жы лэ-
хэр зэпызыщIэ, кило-
метри 2,4-рэ зи кIы-
хьагъ гъуэгум ехьэлIа-
уэ. Абы нэмыщI, зэра-
гъэ пэщыжынущ Шэ-
  рэдж псым телъ лъэ-
мыжыр, жиIащ иджы-
благъэ Май щIыналъэм 
и унафэщI Саенкэ Та-
тьянэ.

« П Т И Ц Е С О В Х О З » 
хьэблэм дэт курыт еджа-
пIэм ухуэзышэ гъуэгуми 
мыгувэу лэжьакIуэхэр 
ирагъэувэлIэнущ. Абы 
хохьэ Железнодорожнэ, 
Совхознэ, Грибоедовым 
и цIэр зезыхьэ уэрамхэр. 
Лэжьыгъэм текIуэдэну 
мылъкур республикэ бю-
джетым къыхэкIынущ.

«Къуажэхэм зегъэу-
жьын» лъэпкъ пэхуэ-
щIэм ипкъ иткIэ, Май 
 къалэм и унэхэм псы 
 къабзэ зэрекIуалIэ бжьа-
мийхэр къагъэщIэ рэ-
щIэжынущ. Абы нэмыщI, 
лэжьыгъэхэр щрагъэ-
кIуэкIынущ цIыхухэр 
 куэду щызэхуэс, сабий-
хэр щыджэгу щIыпIэхэм, 
къалэ уэрамхэм, утыку-
хэм, пщIантIэхэм, нэ-
гъуэщIхэми. 

Хэку зауэшхуэм хэкIуэ-
дахэм я фэеплъхэри гу-
лъытэншэ хъуркъым. 
Абыхэм ехьэлIауэ ира-
гъэкIуэкIыну лэжьы-
гъэхэм сом мелуани 4 
трагъэкIуэдэнущ.

Май щIыналъэр
къызэщIогъагъэ

Шэрэдж щIыналъэм 
хыхьэ «Гуэл щхъуан-
тIэхэр» щIыпIэм и Iэ-
гъуэблагъэм щэнхабзэ-
н э г у з е г ъ э у ж ь ы п I э 
 центр къыщызэIуахы-
нущ. Абы текIуэдэну 
мылъкур къэралымрэ 
хьэры чэтыщIэхэмрэ я 
зэ хуэдэу халъхьэнущ. 
Проектым и уасэр сом 
мелуан 354-рэ мэхъу. 

«ИДЖЫ къетхьэжьа 
Iуэхугъуэр зыхуэгъэпсар 
турист нэхъыбэ ди щIы-
налъэм къетшэлIа зэры-
хъунырщ. Республикэм 
и экономикэмрэ турист 
IэнатIэмрэ ар хьэлъ-
хьэныгъэфI хуэхъунущ. 
Абы къыдэкIуэу, лэжьа-
пIэщIэхэр цIыхухэм 
 къахузэIутхынущ, щIы-
налъэм зиужьынущ», - 
жиIащ Шэрэдж райо -
ным и унафэщI  Кульбаев 
Алан.

ЖЫЛЭХЬЭЖ  Артур.

Гуэл
щхъуантIэхэм

зыIэпашэ

Ди
щIыналъэхэм

Мэлыжьыхьым и 10, бэрэжьей

Фашизмэм пэщIэтыным и ду-
нейпсо махуэщ

Зэдэлъхузэшыпхъухэм я ду-
нейпсо махуэщ

1945 гъэм Иуан Хьэсэн Совет 
Союзым и ЛIыхъужь цIэр къыфIа-
щащ.

1964 гъэм «КъБР-м и цIыхубэ 
усакIуэ», «КъБР-м щэнхабзэмкIэ 
щIыхь зиIэ и лэжьакIуэ», «КъБР-м 
щIыхь зиIэ и ухуакIуэ» цIэ лъа-
пIэхэр ягъэуващ.

1897 гъэм къалъхуащ япэ адыгэ 
бзэщIэныгъэ еджагъэшхуэ Iэ-
щхьэмахуэ Даут.

1942 гъэм къалъхуащ СССР-м 
щIыхь зиIэ и энергетик, Урысейм 
и ЕЭС-м щIыхь зиIэ и лэжьакIуэ, 
КъБР-м щIыхь зиIэ и энергетик 
Хьэмыкъуэ Ахьмэд.

1956 гъэм къалъхуащ УФ-м 
щIыхь зиIэ и артисткэ Дау 
Марьянэ.

1958 гъэм къалъхуащ радио-
журналист Гъурф Бэллэ.

1958 гъэм къалъхуащ КъБР-м 
щIыхь зиIэ и артист, Къэбэрдей 
къэрал драмэ театрым и актёр Лу 
Рэмэзан.

Дунейм и щытыкIэнур
«pogoda.yandex.ru» сайтым 

зэритымкIэ, республикэм пшэр 
техьэ-текIыу щыщытынущ. Хуа-
бэр махуэм градуси 8 - 15, жэщым  

градуси 10 щыхъунущ. ЩIым и 
малъхъэдис щытыкIэм балли 
3-кIэ зихъуэжынущ.

Мэлыжьыхьым и 11, махуэку

Фашист гъэрыпIэм исахэр 
 хуит къызэращIыжам и дуней-
псо махуэщ

Паркинсон узыфэм ебэныным 
и дунейпсо махуэщ

1892 гъэм къалъхуащ адыгей 
тхыбзэр зэхэзылъхьа БекIухъу 
Ахьмэд.

1931 гъэм къалъхуащ УФ-м 
щэнхабзэмкIэ щIыхь зиIэ и лэ-
жьакIуэ, журналист КIасэ Чэмал.

1936 гъэм къалъхуащ техникэ 
щIэныгъэмкIэ доктор, профес-
сор, публицист, ЩIДАА-м и ака-

демик Щоджэн Аслъэнбэч.
1940 гъэм къалъхуащ филоло-

гие щIэныгъэхэмкIэ доктор Бато-
къуэ Нияз.

1966 гъэм къалъхуащ КъБР-м 
щIыхь зиIэ и артисткэ Аслъэн Iэ-
сият.

Дунейм и щытыкIэнур
«pogoda.yandex.ru» сайтым 

зэритымкIэ, республикэм уфауэ 
щыщытынущ. Хуабэр махуэм  
градус 11 - 14, жэщым градуси 10 
щыхъунущ. ЩIым и малъхъэдис 
щытыкIэм балли 3-кIэ зихъуэ-
жынущ.

Мэлыжьыхьым и 12, мэрем

ЦIыхум хьэршым япэу лъа-

гъуэ щыхиша дунейпсо махуэу 
ООН-м игъэуващ

Авиацэмрэ космонавтикэмрэ 
я дунейпсо махуэщ

1961 гъэм Гагарин Юрий «Бай-
конур» щаутIыпща «Восток» кхъу-
хьым ису дунейм щыяпэу хьэр-
шым лъэтащ.

1929 гъэм къалъхуащ публи-
цист, КъБР-м щэнхабзэмкIэ 
щIыхь зиIэ и лэжьакIуэ КIумыхъу 
Жылэбий.

1942 гъэм къалъхуащ тхакIуэ, 

публицист Къущхьэунэ Але  к -
сей.

Дунейм и щытыкIэнур
«pogoda.yandex.ru» сайтым 

зэритымкIэ, республикэм уфауэ 
щыщытынущ.  Хуабэр махуэм   
градус 14 - 18, жэщым градуси 10 
щыхъунущ.

КъБР-м щыIэ МВД-м и ветеран, милицэм 
и полковникыу къулыкъум къыхэкIыжа, а 
хабзэхъумэ IэнатIэм и тхыдэдж Шипилов 
Валерэ иIэщ Къэрал кIуэцI IуэхухэмкIэ 
 министерствэу КъБР-м щыIэм и унафэщIу 
щытахэм - Хэку зауэшхуэм хэта, щIына-
лъэм и хабзэхъумэ нэсхэм ятеухуа тхыгъэ 
купщIафIэ куэд. Абыхэм ящыщ зыбжанэ 
«Адыгэ псалъэ» газетым и щIэджы кIа-
кIуэхэм фи пащхьэ итлъхьэнщ. 

Мыри къыхэдгъэщынщи, Шипилов Вале-
рэ усэ тхыни фIэфIщ. И лъахэм и щIыуэп-
сым, псом хуэмыдэу зыплъыхьакIуэхэр 
къы дэ зыхьэх бгыхэм, яхуиIэ лъагъуны-
гъэр бзэ дахэкIэ къиIуэтэн хузэфIокI.

КъызэрыщIэддзэ тхыгъэр зытеухуа Уэл-
джыр Хьэжпагуэ тхыдэм зи цIэр фIыкIэ 
къы хэна цIыху щыпкъэщ. 

УЭЛДЖЫР Хьэжпагуэ Мухьэмэтмырзэ и 
 къуэр 1922 гъэм бадзэуэгъуэм и 22-м къы-
щалъхуащ Къэбэрдей-Балъкъэр Респуб-
ликэм и Шэрэдж районым щыщ Жэмтхьэлэ 
къуажэм щыпсэу мэкъумэшыщIэ унагъуэм. 
Ар къэхъуащ и адэ-анэм зэрыхузэфIэкIкIэ 
ядэIэпыкъуу, и ехъулIэныгъэхэмкIэ ахэр 
игъэ гуфIэу. 1938 гъэм абы къуажэ школым 
классиблыр фIыуэ къыщиухащ, 1941 гъэм - 
Налшык дэт Ленинскэ еджапIэ къалэ цIы-
кIум и педагогикэ рабфакым и курсыр. 
Къыхэдгъэщынщи, сыт щыгъуи и щIэны-
гъэмрэ IэщIагъэмрэ хэгъэхъуэным хуэеры-
щти, ар 1945 гъэм илъэскIэ щеджащ Мэзкуу 
дзэ-политикэ еджапIэм; 1956 гъэм абы къиу-
хащ Къэбэрдей-Балъкъэр къэрал универси-
тетыр, 1958 гъэм - КПСС-м и ЦК-м и парт 
школ нэхъыщхьэу Мэзкуу дэтыр, къыкIэ лъы-
кIуэу 1965 гъэм СССР-м Жыла гъуэ хабзэр 
хъу мэнымкIэ и министерствэм и еджапIэ нэ-
хъыщхьэр. 

Хэку зауэшхуэм щIидза нэужь, 1941 гъэм и 
бадзэуэгъуэм Уэлджыр Хьэжпагуэ Дзэ 
 Плъы жьым ираджащ икIи дзэ-авиацэ шко-
лым и курсанту къыщIидзэри, лагъымщIэх 
взводым и унафэщIым и дэIэпыкъуэгъу 
 хъуащ, нэмыцэ-фашист зэрыпхъуакIуэхэм 
ха хуэу япэщIэтащ. 

ПсэзэпылъхьэпIэ зэпэщIэувэныгъэхэм   
абы зыкъыщигъэлъэгъуащ Хэкум и хъума-
кIуэ нэсу. Хэку зауэшхуэр иухри, Уэлджыр 
Хьэжпагуэ 1945 гъэм бадзэуэгъуэм и 24-м 
Ленин В. И. и цIэр зезыхьэ, Бэракъ Плъы-
жьыр тIэунейрэ зыхуагъэфэща дзэ-политикэ 
еджапIэм и япэ Мэзкуу батальон зэхэтым 
щIыгъуу ныпзехьэ ассистенту хэтащ Те кIуэ-
ныгъэ парадым, 1945 гъэм мэкъуауэгъуэм 
Мэзкуу и Утыку Плъыжьым щрагъэкIуэкIам. 

Абы и лIыгъэм, хахуагъэмрэ къэмылэн-
джэнымрэ я щыхьэтщ Хэкум къыхуигъэфэ-
ща тыгъэхэр. Зауэ IэнатIэм щызэрихьа лIы-
хъужьыгъэр къалъытэу, абы къратахэм 
ящыщщ Хэку зауэ орденым и 1-нэ, 2-нэ на-
гъыщэхэр, Вагъуэ Плъыжь орденыр, ЩIыхь 
орденым и ещанэ нагъыщэр, «Хахуагъэм 
 папщIэ» медалитIыр, «Сталинград зэри-
хъумам папщIэ», «1941 - 1945 гъэхэм екIуэкIа 
Хэку зауэшхуэм Германием зэрыщытекIуам 
папщIэ» медалхэр. 

Сапёр хахуэр зэрызэуар къыщыпщIэфы-
нущ дамыгъэ лъапIэхэр къратыну зэрагъэ-
лъэгъуа тхыгъэхэм. Абыхэм язым итщ: «Сер-
жант нэхъыжь Уэлджырыр 53-нэ фочауэ ди-
визэм и 233-нэ фочауэ полкым и лагъым-
щIэх взводым и къудамэм и командир 
нэхъыфIхэм ящыщщ. Полкым ебгъэры-
кIуэныгъэхэр щригъэкIуэкIым 1944 гъэм 
гъат хэпэм и 7-м лIыгъэрэ хахуагъэрэ къигъэ -
лъэгъуащ. Бийр ехьэжьауэ къауэми, минэхэр 
зыщIэлъхэм пхыкIырт. Шынэ зымыщIэ зауэ-
лIым нэмыцэ минэхэр псынщIэу къи гъуэ-
тырти, къэмыуэн хуэдэу ищIыфырт. Езым и 
щхьэкIэ зэпкърихащ танк зыкъутэф хэм        
хуэдэ минэу 432-рэ, лъэсыдзэхэм хуэщIауэ          
169-рэ, икIи абыкIэ къызэригъэпэщащ лъэ-
пощхьэпоуншэу ди гупхэр ипэкIэ кIуэныр». 

Адрей дэфтэрым къыщыхьащ: «Сержант 
нэхъыжь Уэлджыр Хьэжпагуэ Мухьэмэт-
мырзэ и къуэм - 223-нэ фочауэ полкым и 
 лагъымщIэх взводым и IэнатIэм и унафэ-
щIым - ебгъэрыкIуэныгъэхэр щригъэкIуэ-
кIым Приднепровск плацдармым зыкъы-
щигъэлъэгъуащ хахуагъэрэ ерыщагърэ зы-
хэлъ командиру, сыт щыгъуи япэ иту, ерыщу 
икIи екIуу бий минэхэр тригъэкъэбзыкIащ 

Иужьрей илъэсхэм пощт 
Iуэхутхьэбзэхэм зэхъуэ кIы-
ныгъэ щхьэхуэхэр ягъуэ-
тащ, цIыхур зыщымыгу-
фIыкI, къатехьэлъэ гуэрхэри 
къыщыхэкIи щыIэу. Псом 
ящхьэращи, сыт хуэдэ Iэма-
лыщIэхэр къэунэхуами, абы 
и къалэн нэхъыщхьэр - цIы-
хум я кум дэлъын хуей зэ пы-
щIэныгъэр и чэзум тэ мэму 
къы зэгъэпэщыныр - и лъаб-
жьэу къэнэжащ икIи абы 
иIэщ гулъытэ лей зы-
хуэфащэ къежьапIэрэ тхы-
дэрэ.

ЦIЫХУХЭМ я кум зэпыщIэ-
ныгъэ дэлъыныр зыгъэтэрэз 
IуэхущIапIэхэр къыщыунэ-    
хуар нобэкъым. ЗэIэпахын 
 хуей хъыбархэр зэрыт пхъа-
фэхэр, ятIэ гъэгъуахэр зым 
адрейм Iэригъэхьэн папщIэ 
ахэр псори щызэхуахьэс зы 
щIыпIэ хэха щыIэн зэры-
хуеймкIэ япэу гукъэкI зыщIар 
Мысырым и фирхьэунхэм я       
 VI лIакъуэрщ. Ар хуозэ ди 
эрэм ипэ 255 гъэхэм. Абыхэм 
къыдагъэкI унафэхэр къэра-
лым и щIыналъэ псоми ира-
гъэ хьын хуейт икIи абы ипкъ 
иту къэунэхуащ япэ курьер Iэ-
натIэхэр.

Геродот и Iуэтэжхэм къызэ-
ры хэщымкIэ, ди эрэм ипэ ита 
550 гъэхэм Персием и пащ-
тыхь Кир Емылыджым, Ахе-
менидхэм я лIакъуэм щы-
щым, пощт станцхэм я убзы-
хукIэ щхьэхуэ къигупсысащ, 
«Хъы барзехьэхэм я унэ» 
фIищ  ри. Абы иужькIэ къы-
теува пащтыхь Дарий I Тыр-
кум и Измир къалэм къыщы-
щIэ дзауэ Тигр псым нэсу 
 гъуэгухэм я нэхъыфIыр щиу-
хуащ, пощт зэпыщIэныгъэхэр 
иригъэфIэкIуэн икIи а Iуэхум 
зригъэубгъун папщIэ. Ди эрэм 
и пэм ита 20-нэ гъэхэм Рим 
къалэмрэ абы и Iэгъуэбла-
гъэхэмрэ зэпызыщIэ пощт 
станцхэр дэтащ. VI лIэщIы-
гъуэм хыхьэху лэжьа а IэнатIэ-
хэм жэуап ихьырт гъуэгум 
три гьэхьэ, пощтыр зэрызэб-
граш шыхэмкIи. 

XII лIэщIыгъуэм Монгол 
щIы  налъэм Чингисхъан къы-
щы зэригъэпэщауэ щытащ 
 пощт станц зэрыIыгъхэр. 

Котляровхэ Викторрэ Ма-
риерэ я тхылъ тедзапIэм 
«Адыгэ бзылъхугъэ» («Чер-
кешенка») фIэщыгъэ дахэр 
зиIэ тхылъ хьэлэмэт иджы-
благъэ къыщыдэкIащ. Тхы-
лъыр дунейм къызэрыте-
хьам и хъыбарыр хэIущIыIу 
зэрыхъуу щIэупщIэ игъуэ-
тащ, щIэх зэрызэбгры-
кIыным, гъуэтыгъуей зэры-
хъуным и нэщэнэу. Ар теу-  
хуащ адыгэ тхыдэм и на-
пэкIуэцI нэхъ гъэщIэгъуэн 
дыдэхэм ящыщ зым.

УРЫСЕЙ пащтыхьыгъуэм и 
къ утэ гъуэмрэ Совет къэралы-
гъуэщIэм и зэфIэувэгъуэмрэ 
я зэхуакум дэлъа далэ ма-
щIэр увыIэгъуэ имыIэу хьэжа 
щхьэл мывэрщ зэбгъэп щэ-
фынур - зыщыбужь хъуну 
жьыр щымыIэжу, зыщыбу-
зэщI хъуну щIэм къимыщтэжу 
жьуджалэм ещхьу къэнащ ху-
жьыдзэ зэщIэхъееныгъэкIэ 
зэджэм и лъэныкъуэ хъуа 
цIыху куэд. ЗэпэщIэтыр поли-
тикэ еплъыкIэр плъыжьрэ 
хужьу изыIахэм я закъуэтэ-
къым - зэпэщIэувэжат зэIыхь-
лыхэр, жылэр, къэралыр…

А зэрызехьэм хилъэсащ 
ады гэхэри. Абыхэм я дуней те-
тыкIар гъэщIэгъуэнщ гъа-
щIэм къыщыхъункIэ хъуну 
щы тыкIэ гугъухэм щIэрыщIэу 
уимыувэжын щхьэкIэ, къакIуа 
гъуэгуанэр щIэблэщIэм гъэ-
сэпэтхыдэ яхуэхъун папщIэ. 
Котляровхэ я тхылъ тедзапIэм 
къыщыдэкIа тхылъыр абы и 
лъэныкъуэкIэ цIыхур зы щIэуп-
щIэ Iуэхугъуэ куэдым я жэуап 
нэс хъунущ. Ар зытеухуа Хьэ-
гъундокъуэ Елмэсхъан икъу-
сыхъужкIэ цIэрыIуэу щытащ. 
ЩыIэныгъэм и уэрыпIэхэм 
Iэджэрэ зэрадза Елмэсхъан 
зыгуэрым зыдигъэшын щхьэ-
кIэ зэи зихъуэжакъым, сыт 

Къэзахъстаным и Алматы къалэм мэ-
лыжьыхьым и япэ махуэхэм щекIуэкIащ 
«Apple & Garden Expo» дунейпсо гъэлъэ-
гъуэ ныгъэ. Ар хуэунэтIауэ щытащ Урысейм, 
 Къэзахъстаным, Узбекистаным, Къыргъы-
зым, Китайм я экономикэ зэпыщIэныгъэ-
хэр егъэфIэкIуэным, я мэкъумэш, ерыскъы 
промышленность IэнатIэхэм я фейдэ зэ-
дыхэлъу зэдэлажьэу егъэжьэным. Абы 
къы  хэкIыу, Алматы щызэхуэсат а къэрал-
хэм мыIэрысэ жыг хадэхэр щыгъэкIыным 
елэжьхэмрэ теплицэхэм пыщIа я IуэхущIа-
пIэхэмрэ.

 
«КЪЭРАЛЫМ и дэIэпыкъуныгъэ хэлъу Къэ-

бэрдей-Балъкъэрым и хьэрычэт IэнатIэ мыи-
нымрэ курытымрэ я лIыкIуэхэр япэу хэтащ 
мып хуэдэ гъэлъэгъуэныгъэм. Псоми дызэхэ-
ту абы щыдгъэува стендым дызэлэжьхэр 
щыдгъэлъэгъуащ, хамэ къэ ралхэми закъед-
гъэцIыхуащ. Къыддэлэжьэну мурад зыщIа-
хэм къалъытащ къыщIэдгъэкIым я фIагъыр 
зыхуэдэр. Абдеж дыдэми лъэ ныкъуэхэр 
зэпсэлъащ ди республикэм и Iуэ хущIапIэхэм 
зыкъыпащIа зэрыхъунум теу хуауэ», - жиIащ 
КъБР-м экспортыр щыдэ Iы- г ъы  нымкIэ и 
цент рым и унафэщIым и къуэдзэ Iэбыдэ Хъа-
дыжэ.

«Apple & Garden Expo» гъэлъэгъуэныгъэм 
хэтащ икIи я зэфIэкIхэр щагъэлъэгъуащ рес-
публикэм и «БАЗИС», «Сад комплект», «Сад 

Налшык къалэм дэт «Сириус М» IуэхущIапIэр май-
онез, кетчуп, бэдрэжаным къыхэщIыкIа пIастэхэр 
къыщIэгъэкIынымкIэ ди республикэми Кавказ Ищ-
хъэрэми щыпэрытщ. Компаниер къы зэ рызэIуахрэ 
куэд щIакъым, и лэжьыгъэр щригъэжьар 2019 гъэрщ 
икIи къыщIигъэкI шхыныгъуэхэм фIэщыгъэу зэра-
хьэр «Storiella Picanto»-щ.

«ДЭ къыщIэдгъэкI шхыныгъуэхэр цIэрыIуэ хъун па-
пщIэ, псом япэу дызыхущIэкъур абыхэм я фIагъымрэ я 
уасэмрэ зэхуэкIуэу щытынырщ», - жиIащ «Сириус М»-м 
и унафэщI ХьэщIэлI Мартин. 

IуэхущIапIэр иджырей техникэхэмкIэ къы-
зэгъэпэщащ, линиехэр псори автоматикэм тету 
мэлажьэ, къыщIагъэкIхэм халъхьэ псори езым къе-
гъэкIыж. А псом я фIыгъэкIэ, илъэсым къриубыдэу 
тонн 1000-м нэблагъэ ерыскъыхэкI зэмылIэужьыгъуэ 
къыщIегъэкI. 

2020 гъэм щегъэжьауэ, КъБР-м «Си хьэрычэт Iэна-
тIэ» и центрым и дэIэпыкъуныгъэкIэ, «Сириус М»-р 
щIыналъэ, дунейпсо гъэлъэгъуэныгъэхэм хэтщ. Пса-
лъэм папщIэ, «Продэкспо»-м, «World Food Moscow»-м, 
нэгъуэщIхэми. Абыхэм я фIыгъэкIэ нэхъыбэм къацIыху 
хъуащ, щIэупщIэми хэхъуащ.

«ЕрыскъыхэкIым фIагъ лъагэ иIэрэ ар цIыхухэм 
 къахуэщэхуу щытмэ, щIэупщIэр нэхъыбэ хъунущ, 
 фейдэми узригъэжьэнукъым. «Сириус М»-р мызэ-
мытIэу гъэлъэгъуэныгъэ зэхуэмыдэхэм хэтащ, щIыпIэ 
куэдым фIыуэ къыщацIыху», - къыдыщIигъуащ КъБР-м 
«Си хьэрычэт IэнатIэ» и центрым и унафэщI Дудар Хьэ-
дис. 

«Сириус М»-м къыщIигъэкIхэр щащэ КИФЩI-м и 
щIыналъэхэм, Иркутск, Ростов областхэм, Краснодар, 
Ставрополь крайхэм, Ермэлым, Азербайджа ным, Кур-
жым, нэгъуэщI щIыпIэхэми. 

«IуэхущIапIэм нобэ къыпэщылъ къалэн нэхъыщ-
хьэхэм ящыщщ «HoReCa»-м хуэдэу дэри ди IэрыкIхэр 
ди щIыналъэхэм я шхапIэхэм, кафе, ресторан хуэдэхэм 
запытщIэу етщэну, дадэлэжьэну», - жеIэ Хьэ щIэ-                
лIым.

Къэбэрдей-Балъкъэрым Экономикэ зыужьыны-
гъэмкIэ и министерствэмрэ КъБР-м «Си хьэрычэт Iэ-
натIэ» и центрымрэ ирагъэкIуэкI сыт хуэдэ Iуэхугъуэ-        
ми жыджэру хэтщ «Сириус М»-м и лIыкIуэхэр. Ап хуэдэ 
щхьэусыгъуэкIэ 2023 гъэм ахэр Абхъазым щыIащ,         
а бы нэмыщI, зэпымыууэ хэтщ мастер-классхэм, 
егъэджэ ныгъэ семинархэм, нэгъуэщIхэми. 

Дунейпсо кооперацэмрэ экспортымкIэ «2022 гъэм                   
и экспортер нэхъыфI» фIэщыгъэм щIэту екIуэкIа 
 урысейпсо зэхьэзэхуэм и щIыналъэ Iыхьэм «Сириус 
М»-р щытекIуащ, «Илъэсым нэхъ зызыужьа» зэ-                         
пеуэм. Апхуэдэуи ар жыджэру хэтщ КъБР-м «Си хьэ-
рычэт IэнатIэ» и центрым псапэхуэщIэу иригъэкIуэкI 
Iуэ хугъуэхэм. 

БАТОКЪУЭ  Албэч.

 гъуэгум. Фашистхэр танкхэмкIэ къыщебгъэ-
рыкIуэкIэ, бомбэхэр къыщрадзыхкIэ, бийр 
къы зэрыкIуэ гъуэгухэм псынщIэу минэхэр 
щIилъхьэрт. 

Взводым и командирыр уIэгъэ щыхъум, 
езым и пщэ дилъхьэжащ гупым и унафэр, 
икIи абы кърикIуащ къыхуагъэува къалэнхэр 
тэмэму икIи пIалъэм къриубыдэу ягъэ зэ-
щIэныр. Правительствэ дамыгъэхэр хуэфа-
щэщ».

Хэку зауэшхуэр иухыу 1945 гъэм Дзэ Плъы-
жьым къыхэкIыжа нэужь, Хьэжпагуэ жэуап-
лыныгъэ зыпылъ IэнатIэ зыбжанэ ирихьэ-
кIащ. Ар щытащ ВКП(б)-м и Советскэ (иджы 
Шэрэдж) райкомым и къызэгъэпэщыны - 
гъэ-инструктор къудамэм, пропагандэ къу-
дамэм я унафэщIу, адэкIэ ар хах партым и 
Советскэ райкомым и етIуанэ секретару. 
1950-1953 гъэхэм ар Советскэ районым и ис-
полкомым и унафэщIу щытащ; адэкIэ 1956 
гъэм нэсыху - ЦIыхубэ депутатхэм я Нал-     
шык къалэ советым и унафэщIу. Дзыхь 
къыхуащIа дэтхэнэ IэнатIэми Хьэжпагуэ пщIэ 
иIэу пэрытащ, Iуэхум фIыуэ хэзыщIыкI уна-
фэщIу зыкъыщигъэлъэгъуащ. 

КПСС-м и ЦК-м и Парт школ нэхъыщхьэр 
къиуха нэужь, 1958 гъэм абы дзыхь хуащIащ 
Къэбэрдей-Балъкъэр АССР-м къэрал кIуэцI 
IуэхухэмкIэ и министрым и къуэдзэ къулы-
къур. Абы пэрыту 1978 гъэ пщIондэ и къалэн-
хэр хьэлэлу игъэзэщIащ. 

Къэдгъэлъэгъуэнщ 1975 гъэм хуатха иужь-
рей характеристикэм къыщыхьар: «… И къа-
лэнхэр зэфIэхыным хуэпэжщ икIи ерыщщ, 
къызэгъэпэщакIуэфIщ. И щхьэми и нэIэм 
щIэт гупми яхуэткIийщ; и зэман емыблэжу 
мэлажьэ. Зи унэтIакIуэ IэнатIэхэм ехъулIэ-
ныгъэ яIэу зэфIах хуагъэува къалэнхэр. Хуэ-
фащэ гулъытэ хуещI республикэм Къэрал 
кIуэцI IуэхухэмкIэ и министерствэм и хозяй-
ственнэ лэжьыгъэмрэ капитальнэ ухуэны-
гъэмрэ. ХэкIыпIэхэр къыхуегъуэт я лэжьа-
кIуэ хэмрэ абыхэм я унагъуэхэм щыщхэмрэ 
медицинэ Iуэхутхьэбзэхэр яхуэщIэныр адэкIи 
егъэфIэкIуэным…».

Хабзэхъумэ органхэм зэрыщылэжьа зэ-
маным къэрал кIуэцI къулыкъум и полков-
ник Уэлджыр Хьэжпагуэ къыхуагъэфэщащ 
«И лэжьыгъэфIым папщIэ», «Ленин В. И. 
къы    зэралъхурэ илъэси 100 зэрырикъум и 
щIыхькIэ», «Лэжьыгъэм и ветеран», «Совет 
милицэр илъэс 50 ирокъу», «Дагъуэншэу 
 къу лыкъур зэрырихьэкIым папщIэ» ещанэ 
нагъыщэ медалхэр. 1967 гъэм абы къыфIа-
щащ «СССР-м Жылагъуэ хабзэр хъумэным-
кIэ и министерствэм щIыхь зиIэ и лэжьа- 
кIуэ» цIэр. 

Ар мызэ-мытIэу хахащ Къэбэрдей-Балъ-
къэр АССР-м и Совет Нэхъыщхьэм, ЦIыхубэ 
де путатхэм я Налшык къалэ советым я депу-
тату.

И къалэнхэр нэсу игъэзащIэри, къэрал 
кIуэцI IуэхухэмкIэ органхэм къыхэкIыжащ 
Уэл джырыр пенсэм щыкIуэм, ауэ ар Iуэ хун-
шэу тIысыжакъым. 1978 - 1986 гъэхэм ар и 
тхьэ  мадэу щытащ ДОСААФ-м и республикэ 
комитетым, щIалэгъуалэр СССР-м IэщэкIэ 
ЗэщIэузэда и Къарухэм къулыкъу щащIэ-
ным хуигъэхьэзыру.

Мис апхуэдэу щытащ икIи бэм ящыгъуп-
щэнукъым Къэбэрдей-Балъкъэрым и къуэ 
нэс, нэмыцэ-фашист зэрыпхъуакIуэхэм лIы-
гъэ хэлъу япэщIэта, республикэм и хабзэ-
хъумэ органхэм я лэжьакIуэ пэжу къэгъуэ-
гурыкIуа цIыху телъыджэ, къэрал кIуэцI 
 къулыкъум и полковник Уэлджыр Хьэжпагуэ 
Мухьэмэтмырзэ и къуэр. 

Зыгъэхьэзырар
УЭРДОКЪУЭ  Женящ.

КIэ зимыIэ зэпыщIэныгъэхэр

Ахэр, пощт Iуэхутхьэбзэхэм я 
мызакъуэу, гъуэгу тет цIыху 
цIэ  ры Iуэхэм, къулыкъу зе зы-
хьэхэм я къэувыIэпIэ-зыгъэп-
сэ ху п Iэ уи щытын   хуейт. XIII 
лIэщIы гъуэм а Iуэхум къы-
зэщIиубыдащ Урысейри Ки-
тайри. А лъэ хъэнэ дыдэм, Iуэ 
Дыщэр Уры  сейм къыщыте-
гуплIам «ямы»-кIэ зэджэ икIи 
шыхэмкIэ къызэгъэпэща хэ-
щIа пIэ хэр къэунэхуащ, Чин-
гисхъан къы хилъхьа Iуэхум 
пащэу. Абыхэм щIыпIэм щып-
сэухэр кIэлъыплъырт, цIы ху-
хэм тралъ хьэ тезыр щхьэ-
хуэхэм пэуву. 1490 гъэм Рим 
Импе рием и пащтыхь Мак си-
мил иан I и унафэкIэ щIына-
лъэ псори зэпызыщIэ пощт 
 IэнатIэхэр къызэIуахащ икIи 
ар пщы унагъуэхэм ящыщ 
зым я IэмыщIэм ирилъхьащ. 
Абдежырщ къыщежьар 
«post» (латиныбзэкIэ «ягъэ-
тIы лъар» жиIэу къокI, зыт ра-
жыIыхьар корреспонденцэ-
хэр илъу ягъэ  тIылъ къэп хэрт) 
псалъэри. 

1839 гъэм Инджылызым     
пощт лэжьыгъэхэм зэхъуэкIы-
ныгъэхэр хэлъхьэным теухуа 
реформэ щекIуэкIащ. Мыб-
дежым къыхэгъэщыпхъэщ - 
абы и пэкIэ пощт зэпыщIэны-
гъэхэм щIат уасэр тещIыхьат 
ирагъэхь напэкIуэцIхэм я 

бжы гъэмрэ ар здашэ щIыпIэм 
дэлъ гъуэгуанэм и кIыхьа-
гъымрэ. ЗэхъуэкIыныгъэхэм я 
ужькIэ пощт уасэр хьэлъа-
гъым тещIыхьын хуейуэ къы-
халъхьащ, илъэс дэкIри, 
«Пенни ФIыцIэ» зыфIаща япэ 
пощт маркэр къежьащ. 

1874 гъэм фокIадэм и 9-м 
Швейцарием и Берн къалэм 
япэу къыщызэрагъэпэщащ 
Дунейпсо пощт зэгухьэны-
гъэр, къэралхэм яку дэлъ 
 пощт зэпыщIэныгъэхэр зыгъэ-
тэрэзу абыкIи жэуап зыхьыр. 
Апхуэдэ къэунэхуныгъэм и 
фIыгъэкIэ пощт Iуэхутхьэбзэ-
х эмкIэ къэрал псоми щы-
зэхуэдэ, зыуэ щыт уасэ ягъэу-
ващ. Ноби зытетыр аращ.

1971 гъэм жэпуэгъуэм и 2-м 
BBN хъыбарегъащIэ IэнатIэм 
и инженер Томлинсон Рэй и 
ныбжьэгъум хуиутIыпщащ 
япэ электрон письмор, Аме-
рикэм и Штат Зэгуэтхэм я 
 Президент Линкольн Авраам 
Геттисберг къыщипсэлъам 
щыщ пычыгъуэ иту. Апхуэдэу 
къэунэхуащ пощт Интер-
нетыр. Нобэ абы и гъунапкъэ-
хэм заубгъуащ, уеблэмэ хьэп-
шып къудейхэр онлайн ты-
куэнхэмкIэ кърагъэхьу.

Пощт зэпыщIэныгъэхэм 
 къакIэлъыкIуа пощт IэнатIэ-
хэм и пэкIэ кIэщIу дыфхутеп-

сэлъыхьат. Фигу къэдгъэкIы-
жынщи, абыхэм ехьэлIауэ ду-
ней псом къыщыунэхуащ 
 архитектурэ гъэпсыкIэ щхьэ-
хуэхэр. Пощт унэхэм я нэхъ 
 инхэм икIи я нэхъ дахэхэм 
ящыщщ Чилим и къалащхьэ 
Сантьяго дэтыр. 1846 гъэм и 
пэкIэ абы и пIэм итащ къэра-
лым и президентым и хэщIа-
пIэр. Неоклассицизм гъэп-
сыкIэм иту абы елэжьа архи-
текторым уардэунэм и лъаб-
жьэ, блын гъэщIэрэщIахэм 
язы ныкъуэхэр емыIусэу къи-
гъэ нащ икIи лъэхъэнэ зэхуэ-
мыдэхэм я дахагъ псори щы-
зэхуэхьэса пощт нэхъыщхьэр 
1976 гъэм а къэралым и 
лъэпкъ фэеплъу къалъытащ. 
Пакистаным и Лахор къалэм 
дэт  пощт унэ нэхъыщхьэр 
1887 гъэм пащтыхь Викторие 
и ныбжьыр илъэс 50 зэрыри-
къуам и цIэкIэ яухуат. А ухуэ-
ныгъэ дахащэм щызэхэтщ а 
зэманым бжьыпэр зыIыгъа 
колониальнэ, а щIыпIэм щып-
сэу лъэпкъхэм къадекIуэкIа 
гъэпсыкIэхэр. 

Зэман гъунэгъур  къатщ-
тэмэ,   нэхъ яфIэдахэ дыдэхэм 
ящыщщ 1939 гъэм Канадэм и 
къалащхьэ Оттавэ щаухуауэ 
щыта пощт уардэунэр. Ар 
 КъуэкIыпIэ къэралхэм я тхы-
дэм хэт ухуэныгъэ цIырыIуэ-

хэм я теплъэм къызэрыкIэ-
рыху щы Iэкъым. Уардэунэм и 
 гъэп сыкIэр ауэ къэгъэнауэ, 
абы и щIыхьэпIэ къудейхэр 
зэрагъэщIэрэщIа архитекту-
рэ гъэп  сыкIэхэм щхьэ хуэу 
утепсэлъыхьыну  къа лэжь. 
Апхуэдэ  дахагъэ бгъэдэлъщ 
1920 гъэм Польшэм, абы 
япэжкIэ Ирландием щаухуа 
унэхэми. Ахэр IуэхущIапIэ        
хэхам я увы IэпIэ къудей мы-
хъуу, а къэ ралхэм я тхыдэм 
нэгъуэщI лъэны къуэхэмкIи 
къыхэнащ. Япэм 1939 гъэм 
Польшэм и  пощт лэжьа кIуэ-
хэмрэ абыхэм къакъуэува-
хэмрэ сыхьэт 15-кIэ щапэщIэ-
тащ Гитлер и   СС дзэм хэтхэм, 
а унэр къащтэн мурадкIэ еб-
гъэрыкIуахэм. 1970 гъэм пощ-
тым и уардэунэм и щIыхьэ-
пIэм бийм пэувахэм я фэеплъ 
щы хуагъэувыжауэ щытащ. 
Ирландием ейри 1916 гъэм 
къэ ралым и хуитыныгъэм 
щIэ зэуахэм я зэхуэсыпIэу щы-
тащ, апхуэдэ цIэр зэрихьэу 
лъэпкъ тхыдэм хыхьа хъуащ.

Пощт унэхэм хуэдэу гъэп-
сыкIэ гъэщIэгъуэн зиIэ къэ-
гъуэтыгъуейуэ, ахэр щытынкIэ 
мэхъу уардэунэуи ухуэны- 
гъэу щыIэм я нэхъ цIыкIу ды-
дэуи. США-м и Флоридэ 
 штатым и щIыпIэхэм ящыщ 
зым щыIэщ метр зэбгъузэ-
натIи 5 фIэкIа мыхъу пощт              
Iуэ ху щIапIэ цIыкIу. Абы щы-
лажьэр 1 цIыхущ. Мыбдежым 
ар тещIыхьыпхъэщ а щIыпIэ 
пхыдзам, шэдылъэ защIэм 
цIыху 11 фIэкIа зэрыщы мы-
псэум. Абы теп щIыхьмэ, по-
щтхэм яIыгъ увы пIэр абдеж-
ми къыщелъэхъ шэхауэ 
пхужыIэнукъым. 

Ди республикэр къэтщтэн-
щи, пощт Iуэхутхьэбзэхэм 
 хухахыу къекIуэкIащ къуажэ 
Советхэм я унэхэм щыщ хэ-
щIапIэхэр. Налшык дэт «Уры-
сей пощт»-м и унэм нэхърэ   
нэхъ лъагэрэ бжьыфIэрэ            
щы хьэрым куэд къыщыб-
гъуэтынукъым, пощт Iуэхут-
хьэбзэм и мыхьэнэм дэнэ 
щIыпIи сыт хуэдэ зэмани гу-
лъытэ лей  ирату зэрыщытам и 
щапхъэу.

ЛЪОСТЭН  Музэ.

Хамэ  къэралхэми  лъагъуэ  щыпхаш
под ключ» IуэхущIапIэхэм.

Псалъэм къыдэкIуэу, «БАЗИС»-р 2009 гъэм 
щегъэжьауэ иджырей мыIэрысэ жыг хадэ 
къэгъэкIыным толэжьыхь икIи абы и техноло-
гиехэр къэралым щыпэрытхэм ящыщщ.                
Къэ кIыгъэхэм щIэгъэкъуэн хуащI шпале-                  
рэхэм хуэ дэу зы илъэсым мелуаным                                   
щIигъу (гектар 3000-м ирикъун) абы къыщIе-
гъэкI. 

«Сад комплект»-м Италиемрэ Китаймрэ 
 къреш иджырей мыIэрысэ жыг хадэм зэре-
лэжь Iэмэпсымэхэр: хущ хъуэхэр зэрытракIэ, 
жыгхэр зэраухъуэнщI, зэ рыпаупщIхэр, гу 
цIыкIухэр, жыгым зэрыдэкIуей пкIэ лъей 
лIэужьыгъуэхэр, апхуэ дэу щIыгъэпшэрхэр 
зэрыщIалъхьэхэр, н э гъуэщI хэри. 

 «Сад под ключ»-м иджырей мыIэрысэ жыг 
щхьэгуэхэр къегъэкI. Дызэрыт илъэсым зы 
гъэм къриубыдэу абы къигъэкIым и куэда-
гъыр мелуани 2,5-м нигъэсынущ. 

Къэбэрдей-Балъкъэрым и лIыкIуэхэр гъэ-
лъэ гъуэныгъэм хэтащ Урысей Федерацэм и 
Президентым и жэрдэмкIэ лажьэ «Хьэрычэт 
IэнатIэ мыинымрэ курытымрэ», «Дунейпсо ко-
операцэмрэ экспортымрэ» лъэпкъ пэ-
хуэщIэхэм япкъ иткIэ, КъБР-м Экономикэ зыу-
жьыныгъэмкIэ и министерствэмрэ КъБР-м 
экспортыр щыдэIыгъынымкIэ и центрымрэ 
къадэIэпыкъуу. 

ХЬЭЩЫКЪУЕЙ  Олег.

МурадыфIхэр 
яIэщ

Къэбэрдейм и акъужь дэхащIэхэр…
щыгъуи и Iуэху еплъыкIэ иIэ-
жу, пэжым и телъхьэу, сыт 
хуэдэ щытыкIэми хэкIыпIэ 
зэпIэзэрыт къыхуигъуэту ду-
нейм тета цIыху щыпкъэщ, 
адыгэ бзылъхугъэ нэсщ.

Хьэгъундокъуэ Елмэсхъан 
псэу щIыкIэ и цIэр Фран-
джым щызэлъащIысат.  ЦIы-
хубэм я лъагъуныгъэр зи щы-
тыкIэ дахэмкIэ къэзыхьыжа 
Елмэс хъан абы иришэлIа 
гъуэ гур сыт щыгъуи занщIэу, 
лъэпощх ьэпоуншэу щытауэ 
пхужыIэнукъым. УмыгъэщIэ-
гъуэн плъэ  кIыркъым абы ху-
зэ фIэ кIар:  ЩIыхьым и Легио-
ным и Лъэпкъ орденым и па-
шэу щытащ, Iулыдж зыхуащI-
хэм я Лъэпкъ орденым и 
офицер нэхъыщхьэ цIэ лъа-
пIэр къы хуагъэфэщат, 1939 - 
1945 гъэ хэм екIуэкIа ЕтIуанэ 
Дунейпсо зауэм и Жор Лъа-
пIэр, ЛIыгъэм и Жорыр, Лэ-
хьыдзэм и Жорыр къратат, 
Париж къалэм и Дамыгъэ 
плъыжьыр къыпщIэхалъ- 
хьат…

Франджы цIыхубэм адыгэ 
бзылъхугъэр зэрахуэIэткIэ 
 лъагэу яIэтащ. Фран джым и 
ЛIыхъужь Де  Голь Шарль 
фIэкIа хэмытми, Елмэсхъан           
и фIыщIагъэр  къри б  гъэ- 
 лъэ гъуэну куэд и уасэщ: «Ду-
нейм цIыхур къы щы техьэкIэ, 
лъэужь къызэригъэнэнум йо-
гупсыс. Хэти  хуейщ щIэблэш-
хуэ къыщIэувэну, и цIэр лIэ-
щIыгъуэхэм хэ мыкIуэдэжу 
зэрахьэн хуэдэу, хэти ху-                
щIокъу зыпэрыт IэнатIэм ехъу-
лIэныгъэшхуэхэр щы  зыIэ ри-
гъэхьэну, абы и  гугъу ящIыху 
къэс и цIэр  къраIуэн хуэдэу, 

хэти хуейщ мамыру псэуну, 
зыщIэс унэр зэпэщрэ къедза 
хадэр гъагъэу - псори цIыхум 
и щхьэ закъуэ хъуэпсапIэщ. 
Ауэ куэд къытхэту пIэрэ 
цIыхубэ насыпым егу псысу,  
икIуэт жыхуаIэр имы щIэу абы 
щIэбэну. Къызэ рыщIэкIымкIэ, 
къытхэтщ. Елмэсхъан и Iэпкъ-
лъэпкъым зы IэпапIэ хэтауэ 
къыщIэкIынкъым зытет ду-
нейм мамырыгъэр тепщэ щы-
хъун папщIэ бэнэныгъэ ири-
мыгъэкIуэкIауэ. ЖыIэн хуейщ 
зы цIыхубз цIыкIукIэ абы и 
лIыгъэр щапхъэ зэрырикъур, 
жылэ гуращэкIэ абы уфIэ-
кIыжыфыну зэрыщы мытыр. 
Франджыхэм ди насыпщ Ел-
мэсхъан хуэдэ дызэриIэр,  
абы и лъэхъэнэгъуу дызэ -             
рып сэур, ар ди хэкуэгъуу зэ-    
 ры щытыр». НэгъуэщI къып-
хужамыIэми, игъа  щIэкIэ 
цIыхум и Iулыджыр ири-                    

пIыгъыну псалъэшхуэщ.
Жагъуэ зэрыхъунщи, ди хэ-

гъэгум щыщыIа политикэ 
 щы тыкIэр зи гугъу тщIа щхьэл 
мывэм и къэгъэщIыгъэти, 
Хьэ  гъундокъуэ Елмэсхъан и 
гугъур Къэбэрдейм къы щы-
пIэти, утыкум къыщиплъхьи 
хъуну щытакъым. Ауэ ар ду-
нейм тетыху къызыхэкIа лъэп-
къым и нэпкъыжьэр зэри-
хьащ, зэрыадыгэр игъэгъуэ-
щакъым, адэжь лъахэм къи-
хьэну Iэмал имыIами, абы и 
пшыналъэр жьэдэмыкIыу 
дза   пэ уэрэду къришащ.

Хьэгъундокъуэ Елмэсхъан 
цIэ зэмылIэужьыгъуэхэр иIэу 
урохьэлIэ. Ауэ зэи мыкIуэдар 
и лъэпкъыцIэ дыдэрщ, абы-
кIэщ ар дунейпсо тхыдэми зэ-
ры хыхьар. Аращ зытеухуар 
«Фигаро» зи цIэ франджы       
газетым и  журналист Де Сэри-
нье Гимет 2011 гъэм къыди-

гъэкIа «Адыгэ бзылъхугъэ» 
тхылъыр.

«Къэбэрдейм щыщ адыгэ 
уэркъ унагъуэм къыщалъхуа 
Хьэгъундокъуэ Гали илъэ-
гъуащ пащтыхь Романовхэм 
Бы тырбыху уардэунэхэм ща-
гъакIуэ гъащIэр, и нэгу щIэ-
кIащ Маньчжурием и мэз Iув 
Iэлхэр. Урысейм 1917 гъэм 
къы щыхъуа революцэм ири-
хужьа унагъуэм япэщIыкIэ 
Шанхай къалэр щхьэегъэ-
зыпIэ яхуэхъугъат. ИлъэситI 
нэужьым кхъухьым ису ар 
Франджым макIуэ.  Мыбдеж 
Елмэсхъан и дахагъым хьэ-
щыкъ хуэхъуа «Шанель» щы-
гъын гъэлъэ гъуапIэм и уна-
фэщIхэм лэ жьыгъэ къыхуа-
гъэлъэгъуащ, щIэх дыди Iэна-
тIэм цIэрыIуэ ищIащ. Мыбдеж 
ар нэIуасэ щыхуэхъуащ фран-
джы уэркъ унагъуэм къыхэкIа 
щIалэ теп лъафIэм, икIи куэд 
дэмыкIыу абы дэкIуащ. Зэ-
рыхьа Дю Луар унагъуэм абы 
Лейла цIэр къыфIащри, ари 
унагъуэцIэу зэрихьащ Ел-
мэсхъан. Ауэ адыгэ бзылъху-
гъэм и цIэр зыгъэIуар   ЕтIуанэ 
дунейпсо зауэм щызэрихьа 
лIыгъэращ. Дэтхэнэ зы зауэлI-
ри и лъхугъэм пэзыщI, дэт-
хэнэм и уIэгъэри нэпскIэ зы-
гъэкъабзэ Елмэсхъан хамэ 
къэрал  шуудзэм и Быф анэ 
хъуащ, псоми къалъыхъуэу, 
псори къы щIэуп щIэу.  «Тхыдэ-
жьыр зи цIэм пылъ иужьрей 
цIыхубз» - апхуэдэ псалъэт 
Хьэгъундокъуэр щыщIалъхьэ 
махуэм франджы дзэзешэ-
хэмжаIэр…», - щетх  Де Сэри-
нье пэублэм деж.

Къэбэрдей-Балъкъэр теле-

виденэм Хьэгъундокъуэ Ел-
мэсхъан теухуауэ трихыгъа 
«Адыгэ бзылъхугъэхэр уахъ-
тыншэщ» («Черкешенки не 
умирают») фильмым къы-
зэщIиIэта ди лъэпкъэгъу 
адыгэ цIыхубз Абзыуан Эль-
мирэ и жэрдэмкIэ зи цIэ къи-
тIуа тхылъыр зэрадзэкIыну 
траухуащ. Абы тхылъыр фран-
джыбзэкIэ къыдэзыгъэкIа 
«Робер Лаффон» тхылъ тед-
запIэм захуигъазэри, урысыб-
зэкIэ, тыркубзэкIэ, инджы-
лызыбзэкIэ зэдзэкIын мурад 
зэрыщыIэр, къыдагъэкIыну 
зэ рыхуейр тхыгъэу яхуигъэ-
хьащ, абыкIэ хуитыныгъи къа-
Iихащ. А псом щыфIэкIыжауэ, 
Эльмирэ зэдзэкIакIуэмрэ 
къы дэгъэкIынымрэ ятекIуадэ 
мылъкуми и Iыхьэ хилъхьащ. 
Ди лъэпкъэгъу цIэрыIуэм теу-
хуа тхылъыр урысыбзэкIэ 
зэзыдзэкIар КъБКъУ-м и про-
фессор ГъукIэлI ФатIимэщ.

Тхылъыр зытха Де Сэринье 
Гимет Къэбэрдей-Балъкъэ-
рым къэкIуэгъат (Псалъэм 
къыдэкIуэу къыхэдгъэщын-
щи, аращ «Адыгэ бзылъху-
гъэхэр уахътыншэщ» («Черке-
шенки не умирают») тезыха 
ЗекIуэрей Жансурэт Iуэхугъуэ 
дахэм тезыгъэгушхуари. Абы 
къыIаха интервьюм щыжиIэ-
гъат мыпхуэдэу: «Фран-
джыхэм куэдрэ къытхуихуэр-
къым ди тхыдэр дгъэ щIэ-
рэщIэну, цIыхубзым бгъэдэлъ 
IэмащIэлъэмащIагъ гуэркIэ 
дгъэдэхэну. Хьэгъундокъуэ 
Ел мэсхъан и фIыгъэкIэ ар 
зэд гъэхъулIащ. Франджыхэм 
абы папщIэ фIыщIэ хуащI 
адыгэхэм». Нобэ фран-
джыхэм я фIыгъэкIэ адыгэ 
бзылъхугъэм теухуа тхылъ 
хьэлэмэтыр ар щалъхуа Хэ-
кум къыщыдокI.

ШУРДЫМ  Динэ.

Фэеплъ

Налшык и «Горзеленхоз» 
IуэхущIапIэм гъатхэ лэ-
жьыгъэхэм пещэ. Къала-
щхьэм и утыкухэр зыгъэ-
дахэ удз гъэгъа хэсапIэхэм 
языныкъуэхэр иджыпсту-
кIэ нэщIщ. Гъэ псом хэты-
ну епэр зэмыфэгъухэр мы 
махуэхэм къыщагъэщIэ-
рэщIэжащ Головком и 
цIэр зезыхьэ уэрамымрэ 
Лениным и цIэр зезыхьэ 
уэрам нэхъыщхьэмрэ я 
зэхэкIыпIэм тет «Махуэ-
гъэпсым». Апхуэдэ етIуа-
нэр здэщыIэр ХьэтIохъу-
щокъуэм и жыг хадэрщ, 
ауэ ари япэ гъэгъахэм 
зэкIэ поплъэ.

ЗЭРЫФЛЪАГЪУЩИ, ди 
щыхьэрым и щIыпIэ щхьэ-
хуэхэм илъэс къэс гъэгъа-
хэм я зы дуней къыщоунэху. 
Иужьрей илъэсхэм диIащ 
тюльпанхэм, георгинэхэм, 
маргариткэхэм я хьэсэ 
 дахэхэр. Ахэр итащ Що-
джэнцIыкIумрэ Лермонто-
вымрэ я цIэхэр зезыхьэ 
уэрамхэм, Лениным и про-
спектым и щIэдзапIэм хуэ-
зэу. 2024 гъэм и гъэгъахэр 
зыхуэдэнур зэкIэ лэжьакIуэ-
хэм я щэхущ. Дауэ мы хъу-
ми, накъыгъэм и махуэ-
шхуэхэм ирихьэлIэу ахэр 
къызэщIэрыуэнущ, сыт щы-
гъуи хуэдэу Налшык ягъэ-
дахэу.

Олимп чемпионхэм я 
щIыхькIэ къызэрагъэпэща 

лъэс зекIуапIэм и гупэр сыт 
щыгъуи удз лъахъшэрыкI-
хэм я хэсапIэщ - ихъурея-
гъым екIупсу удзыпцIэм 
хэщIыхьа клумбэ лъахъ-
шэхэм тхьэмпэ цIыкIухэр 
къыщыхэщащ. Ахэр мазэ 
пIа лъэм къриубыдэу 
щIыхурэ тхьэмбылыфэу 
гъэгъэнущ. Абыхэм яхэт 
шарышхуэхэми мы махуэ-
хэм хуэпIащIэркъым. ГъэкIэ 
абыхэм папщIэ зи тхьэм-
пэхэр щхъуэкIэплъыкIэ 
щхъуантIагъэхэр къыхах. 
Абыхэм щIыпIэр зэрагъэда-
хэм къищынэмыщIауэ, 
уакIэ лъыплъынуи нэхъ 
тыншщ икIи хэгъукIыр-
къым. Апхуэдэ Iэрамэ 
 щхъуантIэхэм фыщрихьэ-
лIэнущ Хъураным и цIэр 
зезыхьэ уэрамым хуэзэ 
скверми, фэтэр куэду зэхэт 
унэ бжэIупэ гъэщIэрэщIахэ-
ми.

Горнэ хьэблэм и архи-
тектурэ гъэпсыкIэм екIуу 
гъэгъахэри щыхасэ: геор-
гинэхэр, гладиолусхэр, хри-
зантемэхэми зэкъуэтIа-
къуэрэ уарохьэлIэ. Абыхэм 
я лъэдий кIыхьхэр йокIу 
 къат куэду зэтет унэ лъагэ-
хэм.

«Горзеленхоз»-м и лэжьа-
кIуэхэм клумбэ къэс гъэ-
къэбзауэ, мащIэу гъэщэ-
бэжын фIэкIа хуэмейуэ, гъэ 
щIагъэкI. Аращ гъатхэ лэ-
жьыгъэхэри псынщIэу къе-
хьэлIа щIэхъур. Удз гъэгъа 

хэсапIэхэм я щытыкIэр 
 къатщтэмэ, иджы хуэдэу 
ахэр зыхуей хуэзауэ куэд 
лъандэрэ къэхъуакъым - ди 
республикэр илъэси 100 
щрикъум ирихьэлIэу япэ 
дыдэ зэIузэпэщ ящIахэм 
хиубыдащ ахэри: щIыщIэ 
иракIутащ, къэухьхэр зэра-
хъуэкIащ. Къэнэжыр гъэ-
гъахэм я хэсэнырщ. ИтIанэ 
налшыкдэсхэр поплъэ Тэр-
чокъуэм и цIэр зезыхьэ 
уэрамыр зыхухаха мэж-
джытжыгхэм я лъэс зе-
кIуапIэм и гъатхэ теплъэм. 
Лэжьыгъэхэр иджыпсту 
къыщрахьэлIэ гъущI гъуэгу 
станцым и Iэгъуэблагъэм и 
гъэгъа хэсапIэщIэхэм. 
 ИгъащIэ лъандэрэ аб-
дежым иIа теплъэм зэуэ зи-
хъуэжащ. Пасэрей клум-
бэшхуэр зыбжанэу 
зэкIэщIахри, абыхэм яхъу-
реягъкIэ тетIысхьэпIэ да-
хэхэр щагъэуващ, уэзды-
гъэхэмкIэ къагъэнэхуащ. 
Лъагэу иту щыта розэхэмрэ 
гладиолусхэмрэ я пIэм къи-
увэнущ ихъуреягъым ямы-
лейуэ къыщыхэмыщхьэ -
хукI удз гъэгъа лъахъ шэ-
хэмрэ арт дизайн щапхъэм 
ит клумбэ мыинхэмрэ. Ахэр 
георгианскэ гъэпсы кIэм иту 
абдежым щызэ хэт ухуэны-
гъэ зыбжанэм зыкIи ены-
къуэкъуркъым, псэхугъуэ 
гуэр ират мыхъу мэ.

ЛЪОСТЭН  Музэ.

«Победа» - «Спартак-
Налшык» - 2:2 (1:0). Ка-
спийск, «Анжи Арена» ста-
дионым. Мэлыжьыхьым и 
8-м. ЦIыхуи 147 еплъащ. 

«Победа»: Шиханматов, 
Кривдунов, Фазылов, Абду-
лаев, Идрисов, Абулашов, 
Абдулкадыров (Касабов, 
71), Жигэ, Вагабов (Лабаза-
нов, 84), Майсултанов, Куд-
будинов. 

«Спартак-Налшык»: Кар-
каев, КIэдыкIуей, Молэмусэ, 
Къардэн, Березов, Маслен-
ников (Блий, 84), Жангура-
зов (Селяев, 59), ХьэцIыкIу 
(Сэбаншы, 84), Хьэшыр (Ле-
люкаев, 70), Тобоев, ЛIуп.

Судьяхэр: Иванов (Санкт-
Петербург), Бахус (Красно-
дар), Нередькэ (Красно-
дар). 

Топхэр дагъэкIащ: Вага-
бовым, 13 - (1:0), Хьэшырым, 
58 (1:1), Хьэшырым 63 (1:2), 
Фазыловым, 90 (2:2). 

Дагъуэ хуащIащ: Абу-
лашовым, Кудбудиновым, 
КIэ дыкIуейм, Масленнико - 
вым. 

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ 
гупым хэт командэхэм ира-
гъэкIуэкI зэхьэзэхуэхэм и 
ещанэ джэгугъуэм ипкъ ит-
кIэ, мэлыжьыхьым и 8-м 
«Спартак-Налшыкыр» Хаса-
вюрт и «Победа»-м и деж 
щыдэджэгуащ. 

А командитIыр нэгъабэ 
япэу тIэу зэхуэзауэ щытати - 
зэм я деж дыщыIэу къыт-
текIуат, бжыгъэр 3:1-уэ. 
ИужькIэ, Налшык ахэр 
къэкIуауэ, 4:0-у хэдгъэщIэ-
жащ. 

Футболеплъхэми IэщIа-
гъэлIхэми я нэхъыбэм 
иджы рей зэIущIэм щIимы-
дзэ щIыкIэ, «Спартак-Нал-
шыкым» текIуэныгъэр къи-
хьыну хуагъэфащэрт, ар 
нэхъ лъэщу, нэхъ зэщIэ-
къуауэ къалъытэу. Уеблэмэ 
зэхьэзэхуэм и япэ Iыхьэр ди 
щIалэхэм жыджэру ира-
гъэжьат: топыр нэхъыбэрэ 
яIыгът, хэгъэрейхэм я гъуэр 
къызэращтэн Iэмалхэр зэ-
кIэлъхьэужьу къызэрагъэ-
пэщырт, угловойхэри, зэры-
жаIэу, зэкIэлъыкIуэу «По-
беда»-м и штрафнойм 
 къы щыхатэрт, къэ нэ жар зыт 
- топыр гъуэм дэгъэкIынырт.

Зэхьэзэхуэм и 10-нэ дакъи-
къэм ирихьэлIэу налшык-
дэсхэм я капитан Хьэшыр 
Алан сэмэгурабгъумкIэ 
штрафной ихьэпIэм хуэзэу 
щраудащ. «Тезырыр» игъэ-
зэщIэну топым бгъэдыхьащ 
ХьэцIыкIу Амур икIи Iэ-
кIуэлъакIуэу ар къыхитащ, 
ауэ абы япэ нэсащ хэгъэрей-
хэм я топджэгу Фазыловыр 
- топыр губгъуэм ири-
гъэкIащ. Абы иужькIэ, зэIу-
щIэм и бжыгъэр къыт-
хузэIухыну IэмалыфI дыдэ 
диIащ. Ди щIалэхэм угло-
войм деж къыщата топыр 
гъуэм и бгыкъум техуэри, 
къигъэлъеижащ, иужькIи, 
гъуащхьэтетым ар зыIэщIи-
убыдэжащ. 

Уэ ухуэмыхумэ, ар зыми 
илажьэкъым, жыхуаIэращи, 
«Победа»-м и топджэгухэр 
кIэщIу абы иужь иту къы-
щIэпхъуэри, напIэзыпIэм ди 
гъуэр къащтащ: Масленни-
ковым и лъакъуэм щIэзэ-
рыхьа топыр къыIэщIахри, 
Вагабовыр мыгупсысэу 
 гъуэм еуащ, ди щIалэхэр 
абы еплъу щыту. Ди гъуа-
щхьэтетми хуэщIа щыIэ-
къым. 

Зэхьэзэхуэм и япэ Iыхьэр 
иухащ, зэIущIэм и бжыгъэм 
зрагъэхъуэжын гукъыдэ жы-
шхуэ командитIми ямыIэ 
хуэдэу къыпщагъэхъуу. Адэ-
кIэ джэгур нэхъыбэу ще-
кIуэкIар губгъуэм и куры-
купсэрщ.

ЕтIуанэ Iыхьэри налшык-
дэсхэм жыджэру ирагъэ-
жьащ. Тхьэм ещIэ, коман-
дэм и тренер нэхъыщхьэ 
Битокъу Тимур абыхэм 
 къажриIар, ауэ ди щIалэхэр 

къапщIэу нэхъ псынщIэ 
 хъуащ. ИкIи абы фIы къри-
мыкIуэу къэнакъым. ЗэIу-
щIэм и 58-нэ дакъикъэм хэ-
гъэрейхэм я штрафнойм 
ЛIуп Ислъам щраудри, су-
дьям пенальти къыдитащ. 
Ар Iэзэу игъэзэщIащ Хьэ-
шыр Алан. 

Ди щIалэхэм зэIущIэм и 
бжыгъэр зэхуэдэ ирагъэкъу-
жат, ауэ абыкIэ зэры мы-
арэзыр къагъэлъагъуэу, я 
ебгъэрыкIуэныр нэхъ лъэщ 
ящIащ, Дагъыстэным и топ-
джэгухэри хагъэзыхьын 
щIадзащ. Дакъикъэ зытхух 
нэхъыбэ дамыгъэкIыу, япи 
дищащ. Аргуэрыжу ар зы-
хузэфIэкIар Хьэшыр Аланщ.

ЗэIущIэм хухаха зэманыр 
и кIэ дыдэм нэсыху бжы-
гъэр 1:2-уэ щытащ, ди 
«Спартакыр» зэрытекIуам 
шэч къытедмыхьэж ды-

хъуауэ, ауэ абыкIэ Фазылов 
Алихъан арэзытэкъым: ди 
штрафнойм къыщыхата то-
пыр щхьэкIэ къытхуди-
гъэкIащ, зэIущIэм къыды-
щIагъужа дакъикъиплIыр 
икIыным секунд закъуэ 
къэнэжауэ. ИужькIэ, судьям 
джэгур къигъэувыIащ, зэIу-
щIэр зэриухам къыхэкIыу. 

Сыт жыпIэн, зэкIи хьэщIа-
пIэ ущыIэу зы очко къэп-
хьынри ехъулIэныгъэ гуэру 
къыщIэкIынщ, ауэ зы се-
кунд фIэкIа къэмынэжауэ 
текIуэныгъэр щыпIэщIэкIым 
деж, укъыщыхагъэщIам нэ-
хърэ ар нэхъ гуауэу зыхы-
бощIэ. НобэкIэ ара хъунщ 
командэм и зэфIэкIыр, къа-
рур здынэсыр, ауэ чемпио-
натым щIидза къудейуэ ара-
щи, дыгугъэнщ ди щIалэхэм 
гукъыдэж нэхъыбэ дяпэкIэ 
къыдатыну. 

Урысей Федерацэм фут-
болымкIэ и етIуанэ лигэм и 
«Б» дивизионым и япэ 
гупым хэт командэхэм мы 
махуэхэм ирагъэкIуэкIа ад-
рей зэIущIэхэр мыпхуэдэ 
бжыгъэхэмкIэ иухащ: «Ас-
трахань» - «Дружба» - 1:0, 
«Ростов-2» - «Ангушт» - 2:0, 
«Динамо-Ставрополь» - 
«Легион» 1:3, «Кубань Хол-
динг» - «Нарт» - 2:2, «Се-
вастополь» - «Биолог-Но-
вокубанск» - 0:1, «Форте» - 
«Рубин» 0:1.

КъыкIэлъыкIуэ зэIущIэр 
«Спартак-Налшыкым» щри-
гъэкIуэкIынур мэлы жьы-
хьым и 13-рщ. А махуэм абы 
и деж къыщригъэблэгъэ-
нущ Севастополым и «Се-
вастополь»-р.

ХЬЭЩЫКЪУЕЙ  Олег.

КъБАССР-м щIыхь зиIэ и егъэ-
джакIуэ, Хэку зауэшхуэм и вете-
ран, «ЦIыхубэ егъэджэныгъэмкIэ 
отличник» щIыхьыцIэр зыхуа-
гъэфэща Ткаченкэ Андрей мэлы-
жьыхьым и 6-м фэеплъ пхъэбгъу 
къыщыхузэIуахащ ар щыпсэуа 
Налшык къалэм, Лениным и цIэр 
зезыхьэ уэрамым тет унэ №45-м. 
Ар къызэрагъэпэщащ сурэ тыщI 
гъуазджэмкIэ егъэджакIуэ цIэ-
рыIуэр къызэралъхурэ илъэси 
100 зэрырикъум и щIыхькIэ. 

1962 - 1973 гъэхэм Ткаченкэ 
 Андрей щыпсэуа унэм деж 
щызэхуэсахэм ягу къагъэкIыжащ 
сурэтыщI ныбжьыщIэ миным щIи-
гъум я егъэджакIуэ, республикэм и 
щэнхабзэм и тхыдэ напэкIуэцIхэм 
зи цIэр дыщэ хьэрфхэмкIэ хатха, 
республикэм и къуэ пажэм, худож-
ник цIэрыIуэм и гъащIэмрэ гуа-
щIэмрэ.

Ткаченкэ Андрей 1924 гъэм мэ лы-
жьыхьым и 6-м Краснодар крайм 
хыхьэ Плоская станицэм къыщалъ-
хуащ. «ЩIыхь» орденым и ещанэ 
нагъыщэр, «Хэку зауэшхуэ» орде-
ныр тIэунейрэ, «Кавказыр щхьэхуит 
къызэращIыжам папщIэ» медал-
хэр, «Хэку зауэшхуэ» медалым и 
ещанэ нагъыщэр, нэгъуэщI дамы-

гъэ лъапIэхэр къыхуагъэфэщащ 
абы. 

КъБР-м сурэтыщI гъуазджэмкIэ и 
япэ профессиональнэ егъэджа-
кIуэм и гъэсэнщ республикэм и 
иджырей художник IэкIуэлъа-
кIуэхэр. КъыжыIапхъэщ, абы щыщу 
12-р ХудожествэхэмкIэ Урысей Ака-
демием, пщIы бжыгъэхэр УФ-м и 
СурэтыщIхэм я зэгухьэныгъэм 
зэры хагъэхьар, ахэр сурэтыщI, жы-
лагъуэ лэжьакIуэ цIэрыIуэ зэры-
хъуар, я егъэджакIуэм и цIэр 
жыжьэ зэрыщагъэIуар. 

Налшык къалэ администрацэм и 
Iэтащхьэ Iэхъуэхъу Теймураз зэ-
хыхьэр къыщызэIуихым и псалъэм 
къыхигъэщащ Ткаченкэ Андрей 
цIыху пэжу, гуапэу, егъэджакIуэ 
Iэзэу зэрыщытар. 

- Курыт еджапIэхэр къызэхикIу-
хьурэ сурэт щIыным зэфIэкI иIэу гу 
зылъитэ ныбжьыщIэхэр зэхуишэ-
сурэ иригъаджэрт. И гъэсэнхэр 
иджы сурэтыщI цIэрыIуэ хъуахэщ. 
Я егъэджакIуэр ящыгъупщэркъым 
икIи куэдым я дежкIэ ар щапхъэщ, 
- жиIащ Iэхъуэхъум. 

- Ткаченкэ Андрей и цIэр Налшык 
и уэрамым, сурэ тыщI гъуазджэхэм-
кIэ музейм зэрахьэ. Сабийхэм я 
 дунейпсо махуэм ирихьэлIэу, Щэн-
хабзэмкIэ министерствэм абы и 

цIэкIэ Кавказ Ищхъэрэм щы-
псэухэм папщIэ зэпеуэ гъэ къэс 
къызэрызэригъэпэщым псори фы-
щыгъуазэщ. Ар егъэджакIуэным 
къыхуигъэщIат! - жиIащ КъБР-м 
щэн хабзэмкIэ и министр Къумахуэ 
Мухьэдин.

КъБР-м егъэджэныгъэмкIэ и 
 министр Езауэ Анзор жиIащ Тка-
ченкэ Андрей республикэр зэры-
гушхуэ цIыхухэм зэращыщыр, абы 
и цIэмрэ и IуэхущIафэхэмрэ цIыху-
хэм ягу къагъэкIыжыху ар зэры-
псэунур.

Налшык къалэм и Ветеранхэм я 
советым и унафэщI Абдуллаев 
Мустэфа игу къигъэкIыжащ Ан-
дрейрэ абырэ зэрызэрыцIыхуар, 
зэныбжьэгъуу зэрыщытар, сабий-
хэр фIыуэ илъагъуу, езыми и 
 гъэсэнхэм пщIэ къыхуащIу къы-
зэры гъуэгурыкIуар, зауэм щызэ-
рихьа лIыгъэм папщIэ абы дамы-
гъэ лъапIэхэр къызэрыхуагъэ-
фэщар. 

- Ткаченкэ Андрей и ныбжьыр 
1942 гъэм илъэс 18 щыхъум, Хэку 
зауэшхуэм езыр-езыру кIуат. ФIыуэ 
илъагъу Къэбэрдей-Балъкъэрыр 
бийм къыIэщIахыжа нэужь, къу-
лыкъу здищIэм уIэгъэ хъури, 1943 
гъэм къигъэзэжащ! - жиIащ 
 КъБР-м и цIыхубэ сурэтыщI Бгъэжь-

нокъуэ Заурбэч. - Академик, цIыху-
бэ художник дапщэ игъэса абы! 
ЕджапIэ нэхъыщхьэ куэдым 
яхузэфIэкIыркъым апхуэдэ!

ПэкIум хэтахэм удз гъэгъахэр ща-
гъэтIылъащ фэеплъ дапхъэр 
зыхрагъэубыда блыным деж. 

Налшык къалэм и Сабий худо-
жественнэ школым и унафэщI Зэ-
хъуэхъу Валерэ къытеувыIащ Ан-
дрей и дуней тетыкIам, псалъэм па-
пщIэ, и гъащIэкIи гуащIэкIи щытхъу 
къилэжьами, лейуэ абы тепсэ лъы-
хьынIауэ фIэмыфIу, уеблэмэ укIы-
тэу зэрыщытам. 

Ткаченкэ Андрей и къуэ Алек-
сандр фIыщIэ яхуищIащ и адэр 
илъэс 60-кIэ щыпсэуа унэм фэеплъ 
пхъэбгъу фIэзыдзэну къыхэзылъхьа 
республикэм и Iэтащхьэ КIуэкIуэ 
Казбек, Налшык къалэ админи-
страцэм и унафэщIым, пэкIум 
 къекIуэлIахэм, псалъэ гуапэхэр 
хужызыIахэм. 

ЗэIущIэм къыщыпсэлъащ Пяти-
горск епархием Налшык щиIэ окру-
гым и члисэхэм я благочиннэ, про-
тоиерей Бобылев Андрей, сурэтыщI 
Сурхайханов Ибрэхьим. 

ТЕКIУЖЬ  Заретэ.
Сурэтхэр

Къарей  Элинэ  трихащ.

ЕгъэджакIуэр  ящыгъупщэркъым

Гъатхэпэм и 28-м Обнинск къалэм 
щекIуэкIащ еджакIуэхэм я «ЩIалэ гъуэ. 
ЩIэныгъэ. Щэнхабзэ» XXXIX-нэ уры-
сейпсо зэхьэзэхуэ. «Урысейр гум илъу» 
Iуэхум ипкъ иту щэнхабзэмкIэ Прези-
дент фондым къызэригъэпэща а 
зэхьэзэхуэм ди лъахэгъу пщащэм 1-нэ 
увыпIэр къыщихьащ. 

КЪЭБЭРДЕЙ-БАЛЪКЪЭРЫМ къыб гъэ-
дэ кIыу абы хэтащ курыт еджапIэм щIэс-
хэм я «СИГМА» XXXIII-нэ щIыналъэ зэ хьэ-
 зэ хуэм щытекIуахэр. Зэпеуэм и  лъа   хэ  хутэ 
лIэужьыгъуэм дихьэх ди щIа лэ гъуалэу 
урысейпсо зэпеуэм хэтахэм Къэбэрдей-
Балъкъэрыр екIурэ ещхьу къагъэлъэ-
гъуащ икIи 1-нэ, 2-нэ увыпIэхэр къахьащ.

Инарыкъуей жылагъуэм и курыт еджа-
пIэм щIэс Шэру Дисанэ «Инарыкъуей 
щIыпIэцIэхэр» зыфIища лэжьыгъэм 
 ехъулIэныгъэшхуэ щиIащ зэхьэзэхуэм. 
Пщащэр зыгъэхьэзырар адыгэбзэмрэ 
 литературэмкIэ егъэджакIуэ Хьэрэдурэ 
Эммэщ. 

Дисанэ къыхуагъэфэщащ медалрэ 
щIыхь тхылърэ. 

ФЫРЭ  Анфисэ.

Дисанэ и ехъулIэныгъэ

Гъатхэ лэжьыгъэхэм пэрытщ

- СЛЕДОВАТЕЛЫМ и лэжьы-
гъэр  гугъущ икIи жэуаплыны-
гъэшхуэ зы пылъ хэм язщ. Абыхэм 
я лэжьыгъэ къы зэрымыкIуэм 
щынэхъыщхьэщ IэщIагъэм фIыуэ 
хащIыкIыныр, законым тету 
лэжьэныр, пщэрылъхэмрэ Хэкум-
рэ яхуэпэжыныр. ИпэжыпIэкIэ 
сыт и лъэ ныкъуэкIи узэщIауэ 
Iуэхум бгъэды хьэным елъытащ 
цIыху хэхам и гъащIэм и мыза-
къуэу, хабзэм тет дэтхэнэ зыми и 
зэпIэзэрытыгъэмрэ зэIузэпэ щы-
гъэмрэ, - къыхигъэщащ минист-
рым. 

Псалъэ гуапэхэр абы яхужиIащ 
 къулыкъум и ветеранхэм, щIыхь 
зыпылъ хабзэр зэфIэзыгъэува-
хэм, следователь IэнатIэм пэрыу-
вагъащIэхэр я лэжьыгъэм хуэIэзэ 
хъунымкIэ ноби ядэIэпыкъухэм.

Къалэнхэр фIыуэ зэрагъэза-
щIэм икIи я махуэр зэрагъэлъа-
пIэм къыхэкIыу, КъБР-м щыIэ 
МВД-м и ЩIыхь, республикэм 
къэрал кIуэцI IуэхухэмкIэ и мини-
стрым и фIыщIэ тхылъхэр иратащ 
къыхэжаныкIа лэжьакIуэхэмрэ 
къулыкъум и ветеранхэмрэ. 

ДЫГУЛЫБГЪУ  Жантинэ.

НэхъыфIхэр  ягъэпажэ

Урысей ФСБ-м и Упра-
вленэу КъБР-м щыIэм и 
лэжьакIуэхэм, экономи-
кэм ехьэлIа щIэпхъаджа-
гъэхэм пэщIэт Iуэху хэр 
ирагъэкIуэкIыу къы зэ-
паудащ «Дорремст рой» 
коммерцэ IуэхущIапIэм 
и лэжьакIуэ  Арамян      
А. Р. ищIа хабзэнша-
гъэр. Ар куэду хэIэбащ 
«ГъуэгуфI шынагъуэн шэ -
хэр» лъэпкъ проектым 
хуау тIыпща ахъ шэм.

ЗЭРАУБЗЫХУАЩИ, абы 
КъБР-м и Дзэлыкъуэ 
щIы налъэм и гъуэгухэр 
зэпэщ щIыным хуэунэтIа 
лэжьыгъэ зэфIаха хуэдэу 
акт нэпцIхэр нэхъ пасэу 
игъэхьэзыращ. 

Дзэлыкъуэ район су-
дым и унафэ къару зы-
гъуэтам ипкъ иткIэ, Ара-
мян А. Р. УФ-м и УК-м и 
159-нэ статьям и 4-нэ 
Iыхьэм къыщыхьа щIэп-
хъаджагъэр зэрилэжьам-
кIэ  къуаншэу къалъытащ. 
Абы условнэу тралъхьащ 
илъэситIрэ ныкъуэрэ.

Къэрал мылъкум
хэIэбащ

КъБР-м щыIэ МВД-м щызэхэтащ УФ-м и МВД-м и следственнэ органхэм я лэжьа-
кIуэхэм я махуэм теухуа Iуэху гуапэ. 

Къэрал кIуэцI IуэхухэмкIэ министру КъБР-м щыIэ, полицэм и генерал- майор 
Крючков Вячеслав следственнэ къудамэхэм я лэжьакIуэхэм ехъуэ хъуащ я махуэм-
кIэ, узыншагъэрэ  ехъулIэныгъэрэ яIэну зэригуапэр  яж риIащ. 

Налшык
къалэ


